
“Tillar kafedrasi”
Jismoniy madaniyat fanidan
GANDBOL
Bakalavriat ta’lim yo‘nalishlari talabalari uchun

fakulteti dekani  
dotsent O. Qo‘ldoshev
_____________

 

 O‘quv-uslubiy bo‘lim 
boshlig‘i Sh.A.Umarov
______________
Kirish
Keyingi yillarda O‘zbekistonda jismoniy tarbiya va sportning rivojlanishi, xalqaro musobaqalarda sportchilarimizning yutuqlarini ko‘payishiga va mamlakatimizni obro‘si oshishiga zamin yaratmoqda. Yurtimizda sportchilarni tayyorlash bilan birga Osiyo va Jaxonning eng nufuzli xalqaro sport musobaqalarini o‘tkazish borasida ham juda katta tajribaga erishilmoqda. So‘ngi paytlarda vatanimizda ham ana shunday xalqaro sport musobaqalarga mezbonlik qilmoqda. Yurtimizda sport infratuzilmasining bugungi zamon talablariga to‘la mosligi, har bir sport turnirining yuksak saviyada tashkil etilishi, sporchi va murabbiylarga mashg‘ulot o‘tkazish, xordiq chiqarish uchun yaratilgan qulayliklar, eng muximi vatanimizda hukm surayotgan tinchlik va osoyishtalik xalqaro musobaqalar mezbonligini mamlakatimizga ishonib topshirilishida asosiy mezon bo‘lib xizmat qilyapti. 
Bugungi kunda yoshlarimiz istagan sport turi bilan shug‘ullanishi va har qanday cho‘qqini zabt etish imkoniyatiga ega. Buning uchun faqat izlanish, intilish va harakat bo‘lsa bas. Mustaxkam moddiy-texnik bazaga ega ana shu majmualarda minglab istedod egalari kashf etilmoqda. Yoshlarni ommaviy sportga jalb qilishda “Kichiq olimpiada” nomini olgan uch bosqichli musobaqalar ham muxim o‘rin tutmoqda. Uning doirasida o‘tkaziladigan umumta’lim maktab o‘quvchilarining “Umid nihollari”, Akademik litsey va kasb-xunar kollejlari o‘quvchilarining “Barkamol avlod” hamda Oliy o‘quv yurtlari talabalarining “Universiada” sport o‘yinlari yosh o‘g‘il va qizlarni yangi marralar sari yetaklovchi betakror bellashuvlariga aylangan. Ushbu tizim yoshlarni jismonan sog‘lom qilib tarbiyalash, foydali hamda mazmunli harakatga yo‘naltirish, g‘alabaga intilish fazilatlarini rivojlantirish, sportni ularning xayotiy extiyojiga aylantirishga xizmat qilmoqda. 
Mamlakatimizda sportning barcha turlari ham jadal sur’atlar bilan rivojlanib, keng ommalashib bormoqda. Bunday sharoitlardan unumli foydalanayotgan murabbiy va sportchilarimiz nufuzli xalqaro musobaqalarda vatanimiz sharafini munosib himoya qilib kelishmoqda. 
Gandbol sporti ommaviy sport o‘yinlari turi hisoblanib, aholining barcha qismi bu sport turi bilan sevib shug‘ullanib keladilar. Gandbol mashg‘ulotlari bilan bolalar va o‘smirlar sport maktablarida, ixtisoslashtirilgan sport maktablari va bilim yurtlarida muntazam shug‘ullanish mumkin. Shuningdek gandbol sportiga o‘rgatish o‘rta maktablar, kasb hunar kollejlari va oliy o‘quv yurtlari jismoniy tarbiya darslari va to‘garak mashg‘ulotlari jarayonlariga kiritilgan.
GANDBOL (QO‘L TO‘PI)

O‘yin Daniyadan kelib chiqqan bo‘lib, bu o‘yinni Ordrup shahrining o‘qituvchisi Xolger Nilsen tomonidan 1898 yil kashf qilindi. Dastlabki yillarda o‘yin futbol maydonida o‘tkazilib, jamoalarda 11 kishidan o‘ynaladi. Qo‘l to‘pi o‘yini juda tezlikda Yevropada tarqaldi. 1928 yilda Amsterdamda Gandbol xalqaro xavaskorlar uyushmasi - XGF tashkil etildi. 1936 yilda u 11x11 shaklda Olimpiyada o‘yinlari dasturiga kiritildi. Bir necha yillar davomida gandbolda o‘yinchilar ko‘p ishtirok etishi va qo‘pol ko‘rinishi bilan Olimpiada o‘yinlari dasturidan chiqarib yuborildi. 1972 yil qo‘l to‘pi o‘yini yana Olimpiada o‘yinlarida o‘ynala boshlagandi, endi bu o‘yin 7x7 sistemasida o‘ynalmoqda. Jamoa asosan 12 kishi bo‘lib, maydonda 7 kishi harakat qiladi. O‘yinchilar almashtirilishi cheksiz. Qo‘l to‘pi nemischa so‘zdan olingan bo‘lib, gand-qo‘l, bol-to‘p degan ma’noni bildiradi. 

Dastlabki davrlarda gandbol o‘yini ayollar uchun mo‘jalangan edi. Keyinchalik o‘yin qoidalar murakkablashib va takomilashib bordi, shu bilan birga bu o‘yin bilan erkaklar ham shug‘ullana boshladi. Gandbolchining jismoniy fazilatlari rivojlangan va o‘zini boshqara olish qobilyati–koordinatsion imkoniyatlar takomilashgan bo‘ladi. Davrlar o‘tib gandbol o‘yini qoidalari o‘zgarib bordi va murakkablashib bordi. Shuningdek maydon xajmi va musobaqa qoidalar ham o‘zgartirildi. Hozirgi qoidaga asosan gandbol o‘yinida himoyachilar hujumchi vazifasini ham bajara oladilar. Bu holat o‘yinchini butun maydon bo‘ylb harakatlanishini taminlaydi. Gandbol to‘pi xajmini kichkaytirilshi ham o‘yinchilarni chaqqonligini yanada oshirdi. Chunki bu to‘pni bir qo‘lda ushlash qulay bo‘lib uni uloqtirishda katta tezlikka erishish mumkin. 

Asosiy qoidalar: Gandbol o‘yinida maydonda olti o‘yinchi va bir darvozabon ishtirok etadi. Darvozaboning besh metirli maydoni bo‘lib u shu maydonda to‘pni ushlashga xaqqi bor. Maydondan tashqaridagi to‘pni ushlash taqidlanadi. Darvozabon maydondan so‘ng 4 metr hujum maydoni bo‘lib bu yerga hujum qilib kirgan hujumchini to‘xtatish va uning qarshi qo‘pol harakatlar taqidlanadi. Aks holda yetti metrli jarima to‘pi belgilanadi. Hujumchining to‘qqiz metirli hujum maydonidan tashqarida qo‘pollik bilan to‘xtatilsa to‘qqiz metrli erkin to‘p uzatish jarimasi belgilanadi. Hujumchi darvozabon maydoniga kirishi va to‘p bilan harakatlanishi ta’qiqlanadi.

Gandbol maydoning xajmi 20 x40 metr. Maydon darvozabon maydoni, 9 metrli jarima maydoni hujum va himoya maydonlariga bo‘lingan. Gandbol darvozasi balandligi 2 metr eni 3 metr. Gandbol to‘pi erkaklarniki og‘irligi 425 –475 gr, aylanasi 58-60 sm. Ayollar uchun og‘irligi 325-400 gr, aylanasi 54-56 sm to‘plardan foydalaniladi. Gandbol o‘yini 2 tayimdan iborat. Har bir tayim 25 minut davom etadi. Taymlar orasida 15 minut tanaffus qilanadi. Gandbol musobaqasini hakamlar xa’yati boshqarib boradi. 

Gandbol o‘yini texnikasi gandbolchining maydondagi asosiy jismoniy harakatlari turkumi hisoblanadi. Gandbol o‘yinchilarining maydondagi o‘yin faoliyatiga qarab maydon o‘yinchisi o‘yin texnikasi va darvozabon texnikasiga bo‘linadi. Har bir texnik harakatlar maydon o‘yinchisining hujum texnikasi va himoya texnikasiga bo‘lingan bo‘lib, bu yerda hujum texnikasi, maydon joy almashtirish texnikasi va to‘pni olib yurish texnikalaridan iboratdir. 
Gandbolchining harakatlanishlari: Gandbol o‘yini jarayonida o‘yinchi ko‘p marta har-xil sharoitlarda harakatlar bajaradi. O‘yin jarayonida gandbolchi doimo maydonda harakat qiladi, to‘pni qabul qilish uchun qulay vaziyatlarni o‘ziga yaratadi va to‘pni qabul qilish uchun tayyor turgan o‘yinchini holati ma’lum holatda, ya’ni qo‘li salgina bukilgan, to‘pni qabul etish uchun mo‘ljallangan qo‘llari tirsakda bukilgan, yelkalari bo‘shashgan, beli to‘g‘ri holda turgan bo‘lishi zarur. Bu gandbolchining asosiy turishi deyiladi. Mana shu turish gandbolchiga turli vaziyatlarga mos holda harakatlarini bajarish uchun dastlabki holat hisoblanadi. Gandbolchi maydonda harakatlanishda yugurish, yurish, sakrash, to‘xtash va burilishlardan iboratdir. Yugurish gandboldagi eng tarqalgan harakat bo‘lib, turli xil ko‘rinishlarda bajariladi. Qadamlab yugurish oldinga va orqaga, yonlarga, oyoq uchida va oyoqni to‘la bosib yugurishdir, oxirgisi gandbolda juda ko‘p qo‘llaniladi, chunki har bir harakatni bajarish uchun yer bilan qattiq aloqada bo‘lib, o‘yinchining turg‘unligi yuqori darajada bo‘lishi zarur. To‘xtash ham gandbolchi harakatining eng asosiy turlaridan biridir. 

To‘p bilan harakatlar: Gandbolchi o‘yinda to‘pni olib yurish uchun birinchi navbatda uni avval albatta qabul  etish zarur, qabul qilish (ushlab olish) vaziyatga qarab bir qo‘l bilan yoki ikki qo‘l bilan bajariladi. Gandbolda to‘pni uzatish bir va ikki qo‘l bilan bajariladi. To‘p uzatishlar o‘yin vaziyatiga qarab yugurib ketayotib, yurib ketayotib yoki joydan uzatiladi. Gandbol to‘pini uzatishni bir necha xillari va usullari mavjuddir. Gandbolchi maydonda to‘pni olib yurish uchun u albatta to‘pni yerga urib yurishi zarur. Ko‘p paytlarda gandbolchi to‘pni olib yurishda bir yoki ikki martaba urib yurishni qo‘llaydi. Har bir o‘yinchining eng asosiy vazifasi to‘pni darvozaga otishdir. To‘pni darvozaga sakrab otish, yiqilayotib otish, yugurib kelib otish va tayanib turgan holdagi usullari bilan otish o‘yin vaziyatidan kelib chiqqan holda bajarish mumkin. Jarima to‘pini otish gandboldagi eng zarur harakat bo‘lib, o‘yin davomida ko‘p uchraydigan holatdir. Jarima to‘pi albatta to‘p qo‘lidan chiqquncha oyoqni yerga qo‘ygan bo‘lishi shart, qolgan bajarishlar yuqorida darvozaga otishga qanday bo‘lsa shu usullar qoladi, faqat oyoq harakatiga e’tibor beriladi. 

Himoya texnikasi: Himoyaning eng asosiy vazifasi o‘z darvozasini raqib hujumidan himoya etishdir. Buning uchun himoyachi maydonda tez harakat qila olishi va harakat tempini keskin o‘zgartira olish qobiliyatiga ega bo‘lishi kerak. Himoyachi bu vazifalarni muvaffaqiyatli bajarishi uchun albatta himoyachining holatini egallagan bo‘lishi zarur. Himoyachining asosiy holati-oyoqlarni 10-20 gradus bukilgan va 20-40 sm keng qo‘yilgan bo‘lib, bel ozgina oldinga bukilgan, bo‘shashgan holda bo‘ladi. Qo‘llar tirsakda to‘g‘ri burchak holda bukilgan bo‘lib, tana turli harakatlarni keskin bajarish uchun shay holatda bo‘ladi. Tananing og‘irligi ikkala oyoqqa tushadi. Raqiblar bilan yakka olishuv paytida oyoq va bel nisbatan ko‘proq bukilgan bo‘ladi. Gandbolchi (himoyachi) raqibga (hujumchiga) nisbatan qulay o‘rinni egallash uchun maydonda harakatlanishi lozim. 

To‘siq qo‘yish: Bu harakat hujumchining yoki to‘pning yo‘lini to‘sish hisoblanadi. To‘pni to‘sish harakati bir qo‘llab yoki ikki qo‘llab bajariladi. To‘sish harakatlari pastdan, yondan, yuqoridan bo‘lishi mumkin. Buning uchun to‘pning harakatini, yo‘nalishini hamda to‘pni tezligini to‘g‘ri aniqlay olish kerak. To‘pni to‘sishda chaqqonlik hamda tezkorlik bilan bir qatorda bilak va barmoq muskullarining kuchi muhim rol o‘ynaydi. To‘p bilan harakatlanayotgan o‘yinchini to‘sish ya’ni harakatlarni chegaralash uning harakat yo‘nalishi qarshiga chiqarilib bajariladi. Bu harakatlar hujumchining darvozaga to‘p otishi yoki sherigiga to‘p uzatishi vaqtida bajarilsa hujumchi bilan keng sakraladi va qo‘llarga muvofiq holda to‘siladi. Gandbolda o‘yinchini to‘sish vaqtida uni ko‘krak bilan to‘xtatish ruxsat beriladi. 

To‘pni olib qo‘yish: Bu harakatlar hujumchi to‘pni sherigiga uzatganda yoki darvozaga otganda bajarilish mumkin. To‘pning yo‘nalishi hamda uchish tezligini to‘g‘ri baholagan holda o‘nga qarab sakraladi yoki intiladi. Shuningdek to‘pni hujumchi qo‘lida bo‘lgan holatda ham olib qo‘yish mumkin. Buning uchun kutilmagan tezkor harakat bilan hujumchi to‘pni uloqtirishga shaylaganda to‘p olib qo‘yiladi. Gandbolda to‘pni urib olishga ham ruxsat beriladi. Bu harakatlar hujumchi to‘p olib yurganda yoki uzatishga shaylanganda himoyachi tezkor harakat bilan to‘pni urib yuboradi. Bu urib yuborish kaft va panjalar kuchi hisobiga bajarilish kerak. Musht bilan to‘pni urib yuborish ta’qiqlanadi. 

Darvozabon: Darvoza daxilsizligini ta’minlash hamda qarshi hujum uyushtirish darvozaboning muhim vazifasi hisoblanadi. Uning texnik harakatlari himoya va hujum texnikasiga bo‘linadi. 

Turish: Darvozaboning asosiy holati hisoblanib uni uloqtirilgan to‘pni qaytarish va ushlab olish uchun shay turgan holatidir. Asosiy holat oyoqlar tizzada bir oz bukilgan hamda oyoqlar yelka kengligida qo‘yilgan bo‘ladi.  Darvozabon darvoza bo‘ylab yurib, yugurib, sakrab, tashlanib harakatlanadi. Yurishda va yugurishda oddiy qadamlar yoki mayda va katta qadamlardan foydlanishi mumkin. Sakrash harakatlari oyoqlar bilan siltanib bajariladi. Bu harakatlar oldiga va orqaga, yon tomonlarga yo‘nalgan bo‘lishi mumkin. Murakkab holatlarda darvozabon to‘p yo‘nalishiga qarab tashlanish harakatini bajaradi. Bu holatda oyoqlarni keng ochishi va yon tomonlarga tashlanishi mumkin. 

To‘pni ushlash: Darvozaboning asosiy harakati hisoblanib darvozaga yo‘naltirilgan to‘pni ushlashi yoki qo‘l va oyoqlar bilan to‘sib qolishi kerak. To‘pning yo‘nalishi va uchish tezligini hisobga olgan holda to‘sish yoki ushlab qolish harakatlari turlicha bo‘ladi. Past uchib kelayotgan tezligi katta bo‘lgan to‘plarni oyoqlarda to‘sish mumkin. Agar tezligi sust bo‘lgan to‘p bo‘lsa qo‘lda ushlash mukin. Shunga muvofiq tezligi katta bo‘lgan to‘plarni darvozabon urib yuborishi yoki gavda bilan to‘sishi mumkin. Shuningdek tezligi sust bo‘lgan to‘plarni qo‘l bilan ushlash mumkin. Darvozabon to‘pni bir qo‘llab hamda ikki qo‘llab to‘sishi va ushlashi mumkin. 

To‘p bilan harakatlar: Darvozabon ushlagan to‘pni jamoadosh hujumchi va himoyachiga uzun va qisqa masofa bo‘ylab uzatishi mumkin. U maydonda o‘yinchi sifatida harakatlanishiga ham ruxsat etiladi. 

Darvozaboning himoyadagi harakatlari: To‘pni ushlash, to‘sish, uchun joy tanlash darvozaboning muhim harakatlaridan hisoblanadi. U to‘g‘ri joy tanlashi bilan hujumchini darvozaga to‘p otishini qiyinlashtirishi, darvozaga to‘p kirish burchaklarini kichaytirishga erishadi. Darvozabon o‘yin davomida aldov harakatlari-Fintlar qo‘llashi mumkin. Ular hujumchini chalg‘itishda katta rol o‘ynaydi. Joy tanlashda aldov harakatini qo‘llash bilan hujumchini darvozabon o‘zi xoxlagan tamonga to‘p otishga majbur qilib qo‘yadi. Tezkor va chaqqonligi yuqori darajada takomillashgan darvozabonlar hujumchi oldida erkin holatda turib uni xoxlagan tomonga to‘p otishi to‘sqinlik qilmaydi. Shunga qaramay darvozabon bu to‘plarni chaqqonlik bilan to‘sib qoladi. Darvozabon jamoa bilan o‘yin davomida g‘alaba erishiga o‘z hisasini qo‘shishi mumkin. Ya’ni darvoza daxilsizligini taminlash, tezkor hujum uyushtirish, 9 mli erkin to‘p otishda himoya to‘sig‘ini tashkil etish, himoyadagi o‘yinchilarga tavsiya va ko‘rsatmalar berish. Darvozabon qarshi hujum va tezkor hujumni tashkil etuvchi bosh bo‘g‘in hisoblanib u maydonni yaxshi ko‘ra bilishi, erkin holdagi hujumchilarga o‘z vaqtida to‘p uzatishi kerak. 

Gandbol o‘yini taktikasi o‘yinchilarni o‘zaro muvofiq holda g‘alabaga erishish uchun texnik harakatlarni to‘g‘ri va o‘z vaqtida bajarishi demakdir. Gandbol o‘yin taktikasi o‘yinchi taktikasiga va darvozabon taktikasiga bo‘linadi. Shuningdek himoya va hujum taktikalari mavjud. Taktik haraktlarda o‘yinchilarni ishtirok etish soniga hamda tuzilgan harakatlar majmuiga qarab shaxsiy taktika, guruh va jamoa taktikalari mavjud bo‘ladi. Taktikada yakka harakatlar o‘yinchining g‘alabaga erishish uchun qiladigan yakka harakatlaridan iboratdir. –darvozaga hujum, yakka holda aldov harakatlari. 
Guruh harakatlari ikki va undan ortiq o‘yinchilarni taktik harakatlarni o‘zaro kelishgan holda bajarishlaridir. Jamoa harakatlari hujumning barcha jamoa a’zolari o‘zaro muvofiq holda olib borishi hisoblanadi. 

Hujum taktikasi: Hujum o‘yinchilarning asosiy vazifasi bo‘lib uni samarali tashkil etish va ijobiy yakunlash jamoadan jismoniy texnik va taktik maxorat talab etadi. Hujum tashkil etishda to‘p olib yurish to‘pni uzatish darvozaga to‘p otish hamda aldov harakatlari asosiy rol o‘ynaydi. Shu bilan birga qochish –hujumchini to‘p bilan himoyachi qo‘rig‘idan qochish va darvozaga hujum uchun qulay vaziyat tanlashi ham muhim hisoblanadi. Hujumda to‘p olib yurish shakillari yo‘nalishilari va tezliklari xilma xil bo‘ladi. Samarali hujum tashkil etishda, to‘p uzatishning murakkab usullaridan foydalanish raqib jamoasini chalg‘itadi. Bu usullar ochiq va yopiq usulda to‘p uzatish turlaridir. Hujumchining darvozaga to‘p otishi ham kutilmaganda bo‘lishi, yaxshi rejalashtirilgan bo‘lishi, aldov harakatlari natijasida amalga oshirilishi darvozaboni qiyin sharoitga soladi. Darvozaga to‘p otish ochiq va yopiq holatda to‘p otish turlariga ham bo‘linadi. Hujumda aldov harakatlari–Fintlar harakatlanishda to‘p uzatishda to‘p qabul qilishda va darvozaga to‘p uloqtirishda qo‘llaniladi. Shuningdek hujumda hujumchilarning o‘zaro paralel holda harakatlanishi ham ijobiy natijalarga olib keladi. 

Tezkor hujum: Jamoaning tezkor o‘yinchilarining himoyachilar qo‘rig‘idan qochib tezkor hujum tashkil etish usulidir. Bu usul yakka holda yoki bir necha hujumchi ishtirokida amalga oshiriladi. Buning uchun to‘pni epchillik bilan egallab olish hamda imkoni boricha raqib zonasidagi hujumchiga uzatish va shu hujumchi yakka holda yoki sheriklari ko‘magida hujumni yakunlashi kerak. Buning uchun o‘yin sharoitida tezkorlik va chaqqonlik bilan harakatlanish, to‘p egallash va olib yurishning yuqori texnikasiga ega bo‘lish, doimo tezkor hujumni rejalashtirib borish hamda tezkor hujumda tashkil etuvchi a’zolardan darvozabon ham ishtirok etishi. 

Yo‘nalishdagi hujum: bu hujum usuli o‘yinchilardan yuksak texnik va taktik maxorat talab etadi. U tezkor hujum amalga oshmaganda ya’ni raqib himoyachilari himoya chizig‘ini egallashganda tashkil etiladi. Buning uchun hujumda o‘yinchilarni deyarli barchasi ishtirok etadi. Yo‘nalishdagi hujumda raqib himoyachilarni bir joyga surib kelish, ularni yoyib tashlash usullari qo‘laniladi. Yo‘nalishdagi hujumning oqim usulida tashkil qilinishi ham samarali natijalar berishi mumkin. Bu usulda hujumchilar ketma-ket o‘rin almashtirib boradilar. Bu holat raqib himoyachilarni chalg‘itadi. Bu hujum usulida texnik harakatlarni tezkorlik va epchililk bilan bajarish, uzoq masofadan to‘p uzatish va uloqtirish hamda mo‘ljalga olish qobiliyati takomilshgan bo‘lishi kerak. 

Hujumda jamoa taktikasi: taktikaning bu usuli butun jamoa o‘yinchilarining o‘zaro kelishgan holda texnik harakatlarni bajarishlari va taktik hujumlarni amalga oshirishlaridir. Buning uchun hujumchilar sonini ortirib borish va ularni maydon bo‘ylab harakatlarni tez-tez o‘zgartirib turish, qanot o‘yinchilarni va markaz hujumchisini ham hujum zonalarini tez-tez almashtirib turish kerak bo‘ladi. Jamoaning hujumdagi taktik haraktalari murabbiyning har bir raqib jamoa kamchiliklari va ustunliklarini hisobga olgan holda ishlab chiqilgan reja asosida ham tashkil etiladi 
Himoya taktikasi: Yaxshi tashkil etilgan himoya darvozaning daxilsizligini taminlabgina qolmay g‘alabaga ham olib boradi. Himoya harakatlari hujum harakatlariga javob harakat hisoblanib uni tashkil etish va boshqarishning o‘ziga xos xususiyatlari bor.  

Yakka holdagi taktika harakatlar: Darvozani himoya qilishda va hujumchining harakatlarni cheklab qo‘yishda himoyachi taktik jixatdan to‘g‘ri harakat qilish kerak. Buning uchun u hujumchidan o‘z vaqtida to‘pni olib qo‘yishi shart. To‘pni olib qo‘yish harakati hujumchi yo‘nalishini to‘g‘ri tanlash, to‘p uzatish vaqtini to‘g‘ri aniqlash, to‘pning yo‘nalishi va uchish teziligini to‘g‘ri belgilsh hamda hujumchi to‘p olib yurganda uni qo‘riqlab to‘pini olib qo‘yish. Shu bilan birga himoyachi hujumchi to‘p olib yurganda to‘pni urib yuborish harakataini qo‘llashi mumkin. Himoyachining asosiy harakatlaridan biri hujumchiga to‘siq qo‘yishdir. To‘p bilan harakatlanayotgan o‘yinchini yoki hujumchi uloqtirgan to‘pni to‘sish muhim vazifa hisoblanadi. Buning uchun himoyachi hujumchini yo‘nalishi tezligi va qo‘llayotgan aldov harakatlarini oldindan aniqlash, shu bilan birga hujumchi darvozaga otgan yoki sherigiga chiqargan to‘pni tezligi va yo‘nalishini to‘g‘ri baholab uni to‘sish himoyachining to‘siq qo‘yish usuli hisoblanadi. Himoyachining yakka holdagi taktik harakatlariga to‘p bilan hamda to‘psiz harakatlanayotgan o‘yinchilarni qo‘riqlash ham kiradi. 

Himoyadagi guruh harakatlar: Himoyadagi guruh harakatlari taktikasiga ikki va uch o‘yinchini o‘zaro muvofiq holda himoya harakatlarini qo‘llash tushiniladi. Ko‘mak berish usuli har bir himoyachida o‘z sherigiga yordamga tayyor turishidir. Bu usul hujumchini qo‘riqlashada, to‘siq qo‘yishda qo‘llaniladi. Ya’ni bir himoyachi hujumchini qo‘riqlab turganda undan hujumchi qochishi bilan ikkinchi himoyachi uni qo‘riqlab oladi. Almashinish usulida hujumchini qo‘riqlab yurgan himoyachilar tez almashinib turadilar. Himoyachilar guruh harakatilarni tashkil etayotganda hujumchilarning to‘siq qo‘yishidan qochishlari ham tashkil etiladi.

Himoyada jamoa harakatlari: Jamoa harakatlari himoyada muhim rol o‘ynab o‘yin taqdirini xal qilishi mumkin. Shaxsiy himoya jamoa himoyachilari bittadan hujumchini qo‘riqlab yuradilar. Uni to‘p olib yurishiga, sheriglariga to‘p chiqarishi va qabul qilishi, darvozaga to‘p otishi umuman maydon bo‘ylab harakatlanishiga to‘sqinlik qiladilar. Shaxsiy himoyada himoyachilar tez-tez almashinib turishi hujumchilarni chalg‘itadi. Zonadagi himoyalarda hujumchilarni himoyachilar o‘z zonasida qabul qilishib shu zonada ularning har qanday harakatilarini chegaralashga intiladilar. Himoyada jamoa harakatlarini tashkil etishni qo‘ydagi usullari ham mavjud. Himoyachilar vazifalarini tez almashtirib turish. Himoyada himoyachilar sonini tez ortirish. Himoyachini hujumchiga qarshi usullar qo‘llashi. Uloqtirilayotgan va darvozaga otilgan to‘pni to‘sib qolish va ushlash usullari. Himoyada jamoa harakatlari ham murabbiy tomonidan ishlab chiqilgan rejalar asosida tashkil etiladi. 
Gandbol musobqalari qatiylikni, g‘alabaga erishish yo‘lidagi iroda kuchini, jamoa, tuman, shaxar, respublika, qolaversa, mamlakat oldidagi mas’uliyat xissini tarbiyalaydi. O‘yinchilarning emotsional keskinligi gandbolchi larning ruxiy xususiyatlarini aniklashga imkon beradi. Yuqori malakali gandbolchi bo‘lish uchun tayyorgarliklar yoshlikdanoq boshlanishi zarur. Bu yosh davrni 11-12 yosh deb belgilash mumkin. 

Gandbol sportining rasmiy qoidalari
O‘yin maydoni uzunligi 40 metr, eni 20 metrli to‘rt burchakdan iborat bo‘lib, o‘z ichiga ikki darvoza maydonini oladi. Maydonni belgilovchi bo‘ylama chiziq, yon chiziq, ko‘ndalang chiziq yuza chiziq deb ataladi. O‘yin maydonining atrofida yon chiziqdan 1 metr va yuza chiziqda 2 metrli xavfsizlik zonasi joylashgan bo‘lishi lozim. O‘yin jarayonida maydon u yoki bu jamoaga imtiyoz beruvchi o‘zlashtirishlar kiritilishi man etiladi.

Darvoza yuza chiziq o‘rtasiga o‘rnatiladi. Darvoza polga yoki orkadagi devorga markam o‘rnatilishi lozim. Darvozaning ichki tarafidagi o‘lchami balandligi 2 metrni va eniga 3 metrni tashkil qiladi. Darvoza ustunlari gorizontal joylashib, ularning o‘lchami taraflari 6 kv.m ni hosil qiladigan kvadratdan iboratdir. Maydon tarafidan ko‘rinadigan darvoza ustunlarining tarafi atrofdagi asosiy rangdan ajralib ko‘ndalang ikki xil ranga bo‘yalishi shart.

Darvoza orka tarafdan bo‘sh osilgan ip to‘r bilan berkitiladi. To‘r shunday bog‘lanishi kerakki, to‘p undan o‘tib ketmasligi kerak. Barcha belgilovchi chiziqlar eni, maydonga, chegaralangan maydonchaga va masofaga kiradi. Belgilangan chiziqlar eni 5 sm bo‘lib, ular aniq va ravshan ko‘rinishi shart. Darvoza ustunlari orasidan o‘tadigan chiziqning eni esa 8 sm bo‘lishi kerak.

Yondosh zonalar har xil rangda bo‘yalishi mumkin. Har bir darvoza oldida darvoza maydonchasi joylashiladi. Darvoza maydonchasi maydonga chizig‘i (6 metrli chiziq) bilan qo‘yidagicha aniklanadi: darvoza oldidan 6 metr masofada yuza chiziqqa parallel 3 metrli chiziq o‘tkaziladi va darvoza ustuni pastki burchagidan radiusi 6 metrli aylanmaning to‘rtdan ikki kismi shu chizig‘ga kelib qo‘shiladi.

Erkin to‘p tashlash chizig‘i (9 metrli chiziq) darvoza maydonchasi chizig‘i tashqarisidan 3 metr masofada parallel punktir chiziq chiziladi. Bu chiziq shtrixli va oralik masofa 15 sm uzunlikda bo‘ladi.

7 metrli jarima to‘p tashlash chizig‘i - darvoza o‘rtasidan 7 metr masofada, darvoza maydonchasi chizig‘idan parallel o‘tkazilgan 1 metrli chiziqdan iborat bo‘ladi. 7 metrli jarima to‘p tashlash chizig‘iga parallel 3 metr masofada, darvozabon maydonchasida uzunligi 15 sm bo‘lgan, jarima to‘p tashlashda darvozabon o‘tishga xuquqsiz chiziq belgilanadi. Maydon o‘rtasidan ko‘ndalang yuza chiziqga parallel chiziq o‘tkazilib, u o‘rta chiziq deb ataladi.

O‘yinchilarni almashtirish zonasining chizig‘i - yon chiziqga maydon o‘rtasidagi chiziqning ulangan nuqtasida har bir maydon bo‘lagi tomonga bir hil masofada markaziy chizig‘ga parallel yon chiziqdan 15 sm chiziq belgilanadi.

Kotib va sekundometristlar uchun qo‘yilgan stol hamda zaxiradagi o‘yinchilar uchun qo‘yilgan skameyka shunday joylashishi kerakki, o‘tirgan o‘yinchilar almashish zonasining chiziqlarini bemalol ko‘rishlari lozim. Kotib stoli zaxiradagi o‘yinchilar skameykasiga nisbatan yon chiziqcha yakinrok joylashadi, faqat 50 sm dan yaqin bo‘lmasligi lozim.

O‘yin vaqti: Odatda 16 yoshdan yuqori bo‘lgan o‘yinchilardan tashkil topgan jamoalar uchun o‘yin 30 daqiqadan 2 taymdan, taymlar orasidagi tanaffus daqiqadan iborat bo‘ladi. Yosh bolalar jamoalari uchun o‘yin davomi qo‘yidagicha belgilangan: 12-​16 yoshdagilar uchun 2 taym 25 daqiqa, 8-12 yoshdagilar uchun 2 taym 20 daqiqani tashkil etadi. Har ikki holatda ham taymlar orasidagi tanaffus 10 daqiqa belgilanadi.

Agar o‘yinning asosiy vaqtida durrang holati qayd etilsa, lekin g‘oliblarni aniklash zarur bo‘lsa, u holda 5 daqiqali tanaffusdan so‘ng qo‘shimcha vaqt belgilanadi. Qo‘shimcha vaqt 5 daqiqali ikki taymdan bo‘lib, taymlar orasida 1 daqiqali tanaffus beriladi. Agar yuqorida ko‘rsatilgan holatlarda g‘olib aniqlanmasa, u holda musobaqa Nizomida ko‘rsatilgan shartlar orqali aniqlanadi.

Final "sirena"si: O‘yinning vaqti maydondagi hakamlar hushtagi bilan dastlabki erkin to‘p tashlash belgilanadi. O‘yin yakuni esa final sirenasi orkali yoki vaqt belgilovchi hakam hushtagi bilan yakunlanadi. Agar signal beruvchi uskunalar yo‘q bo‘lsa, u holda hakamlar o‘yin vaqti tugaganligi to‘g‘risida hushtak beradi.

Vaqtni axborot hisoblagich uskunalardan foydalanganda o‘yin vaqtini 30 daqiqa qilib belgilash maksadga muvofikdir. Final sirenasidan oldin va o‘sha vaqtda o‘yin qoidasi buzilsa yoki sportchiga xos bo‘lmagan harakat qayd etilsa, u holda final sirenasi berilganligiga qaramay, o‘yinchilar hakamlar tomonidan jazolanadi. Belgilangan (erkin to‘p tashlash yoki 7 m jarima) jazo natijalaridan so‘ng o‘yin vaqti tugatiladi.

Erkin to‘p tashlash yoki 7 metrli jarima to‘pni bajarish vaqtida, taym yoki o‘yin yakunida sirena berilsa, u holda to‘p otishlar qaytarilishi shart. Faqat qaytarilgan harakat natijasidan so‘ng hakamlar o‘yinni yakunlaydi. Erkin to‘p tashlash yoki 7 metrli jarima to‘p tashlashni bajarilishida o‘yinchi yoki jamoa vakiliga qoida buzgani yoki sportchiga xos bo‘lmagan xulqi uchun shaxsiy jazo berilganda to‘p qarama-qarshi tomonga erkin to‘p tashlash belgilanishi man etiladi.

Maydondagi hakamlar, sekundometrist tomonidan (taym yoki o‘yin yakuni) sirena barvaqt berilgan deb hisoblasa, u holda o‘yinchilar maydonda qoldirilib qolgan vaqt o‘ynaladi. Barvaqt signal berilgan vaqtda to‘p egallagan jamoa o‘yin to‘xtatilgan joydan erkin to‘p tashlash bilan o‘yinni boshlaydilar.

Agar o‘yinning birinchi yarmi (yoki qo‘shimcha taym vaqti) belgilangan vaqtdan ko‘prok o‘ynalsa, u holda o‘yinning ikkinchi yarmi ortiqcha o‘ynalgan vaqtga kiskartiriladi. Agar o‘yinning ikkinchi yarmi (yoki qo‘shimcha taym vaqti) ko‘rsatilgan vaqtdan ortib ketsa, bunday holatda hakamlar hech kanday o‘zgartirishlar qilolmaydi.

Taym-aut: Qachon va qancha vaqt o‘yin vaqtini to‘xtatishga hakamlar qaror qilishi mumkin.

Taym-aut berilishi shart, agar:

a)
2 daqiqaga chiqarilib yoki diskvalifikatsiya qilinganda;

b)
7 metrli jarima to‘p belgilanganda;

v)
jamoalarga taym-aut berilganda;

g)
o‘yinchilar noto‘g‘ri almashilsa yoki maydonga "ortiqcha" o‘yinchi kirsa;

d)
vaqt belgilovchi hakam yoki texnik vakil hushtak berganda;

j)
hakamlar o‘zaro maslaxatlashishiga zaruriyat tug‘ilsa.

Odatda, taym-aut standart holatda yuzaga kelgan sharoitda beriladi:

Taym-aut vaqtida yo‘l qo‘yilgan xatolarga o‘yin davomida yo‘l qo‘yilgan xatolar kabi jazolanadi. Hakam o‘yin vaqtini to‘xtatish va yurgizish to‘g‘risida sekundometristga ishora bilan ko‘rsatadi. O‘yin vaqti hakam tomonidan uchta kiska hushtak va jest ishorasini ko‘rsatgandan so‘ng sekundometrist tomonidan to‘xtatiladi. Taym-autdan so‘ng har doim hakam hushtagidan so‘ng o‘yin davom etadi. Har bir jamoa o‘yinning asosiy vaqtining har bir taymida bir daqiqali jamoaviy taym-aut olishga xaqlidir.

To‘p: To‘p charm yoki sintetik materiallardan tayyorlanadi. U doira shaklida bo‘lib, tashki qavati sirpanchiq va yaltiroq bo‘lmasligi shart. To‘pning o‘lchami, ya’ni aylanasi va vazni har hil yoshdagi jamoalar uchun qo‘yidagicha bo‘lishi kerak:

58-60 sm va 425-475 gm (XGF raqami 3) erkaklar va o‘smirlar (16 yoshdan yuqori) jamoasi uchun;

54-56 sm va 325-375 gm (XGF raqami 2) ayollar, qizlar (14 yoshdan yuqori) va o‘smirlar (12 dan 16 yoshgacha) jamoalari uchun;

50-52 sm va 290-330 gm (XGF rakami 1) kizlar (8 dan 14 yoshgacha) va o‘g‘il bolalar (8 dan 12 yoshgacha) jamoalari uchun.

Har bir o‘yinda kamida ikkita to‘p bo‘lishi shart. Zaxiradagi to‘p butun o‘yin davomida bevosita kotibiat stolida bo‘lishi lozim. Zaxira to‘pdan qay vaqtda foydalanish zarurligini hakamlar hal qiladi. Bunday holatlarda hakamlar zaxiradagi to‘pni iloji boricha tezroq o‘yinga kiritishi lozim, shundagina taym-autga xojat qolmaydi.

Jamoa:  Jamoa tarkibi 12 o‘yinchidan tuziladi. Maydonda bir vaqtda 7 dan ortiq o‘yinchi bo‘lishi mumkin emas. Qolgan o‘yinchilar zaxirada bo‘ladi. Butun o‘yin davomida jamoaning bir o‘yinchisi darvozabon sifatida bo‘lishi kerak. Darvozabon vazifasini bajaruvchi o‘yinchi kerak vaqtda u maydon o‘yinchisi vazifasini bajarishi mumkin. Xuddi shunday maydon o‘yinchisi ham kerak vaqtda darvozada o‘ynashi mumkin. O‘yin boshlanishida maydonda jamoalar tarkibi 5 o‘yinchidan kam bo‘lishi mumkin emas.

Jamoalar tarkibi o‘yin davomida va qo‘shimcha vaqtda 12 o‘yinchigacha to‘ldirilishi. Maydonda jamoa o‘yinchilari 5 tadan kam bo‘lganida ham o‘yin davom ettirilishi mumkin. Bunday holatlarda faqat hakamlar o‘yinni to‘xtatish yoki to‘xtatmaslik to‘g‘risida qaror qabul qiladi.

O‘yin davomida jamoa rasmiy vakili maydonga chiqishi ma’n etiladi. Ushbu qoidaga rioya qilinmasa, u holda sportchiga xos bo‘lmagan xulq deb qayd etiladi. O‘yin raqiblar jamoasi tomonidan erkin to‘p tashlash bilan davom ettiriladi. O‘yinchi yoki rasmiy shaxs o‘yinda ishtirok etishi mumkin, lekin o‘yin boshlanishidan oldin ularning ismi-shariflari bayonnomada qayd etilib, o‘yin boshlanishda maydonda bo‘lishi kerak.

O‘yinga kechiqib kelgan o‘yinchi va rasmiy shaxs o‘yinda ishtirok etish uchun kotib yoki sekundometristdan ruxsat olib, ismi-sharifini bayonnomada qayd ettirib, o‘yinda ishtirok etishi mumkin. O‘ynashga xuquqli bo‘lgan o‘yinchi odatda, har qachon o‘zining jamoasiga qarashli maydondagi o‘yinchi almashtirish uchun belgilangan joydan maydonga kirishi mumkin. O‘yinga katnashish xuquqiga ega bo‘lmagan o‘yinchi maydonga kirsa, diskvalifikatsiya qilinadi. To‘xtatilgan o‘yin raqib jamoasi o‘yinchilari tomonidan erkin to‘p tashlash bilan davom ettiriladi.

O‘yinchilarni almashtirish: Zaxiradagi o‘yinchilar o‘yin davomida hohlaganicha o‘yinga chiqishi mumkin, faqat maydondagi o‘yinchi maydondan chiqkanidan so‘ng, o‘yinga chiqish uchun kotib yoki sekundometristni ogohlantirishi shart emas. O‘yinchi maydonga kirish va chiqishni faqat o‘z maydonida o‘yinchilarni almashtirish uchun belgilangan joydan amalga oshirishi shart. Bu holda darvozabonlar uchun ham taalluklidir.

O‘yinchini almashtirish, shuningdek, taym-aut vaqtida ham ushbu qoidaga rioya qilinadi (jamoaviy taym-autdan tashkari). O‘yinchi almashtirish qoidasini buzgan o‘yinchi 2 daqiqaga o‘yindan chiqarilish bilan jazolanadi. Agar jamoada shu qoidani birorta o‘yinchi buzsa, u holda birinchi bo‘lib qoidani buzgan o‘yinchi jazolanadi. O‘yin raqib jamoasi tomonidan erkin to‘p tashlash bilan davom ettiriladi.

Agar qo‘shimcha o‘yinchi o‘yin maydoniga chiqsa, u 2 daqiqaga jazolanadi. Agar o‘yinchi 2 daqiqali vaqt tugamasdan o‘yin maydoniga kirib kelsa, u holda u yana 2 daqiqaga jazolanadi. Birinchi 2 daqiqadan qolgan vaqt jamoada yana bir o‘yinchi qisqartirilishi bilan amalga oshiriladi. Har ikki holatda ham o‘yin raqib jamoasi o‘yinchilari tomonidan erkin to‘p tashlash bilan davom ettiriladi.

O‘yinchilar formasi: Jamoaning hamma o‘yinchilari bir xil sport formasida bo‘lishi shart. Bir jamoaning sport formasining ranglari ikkinchi jamoadan ajralib turishi lozim. Darvozabon vazifasini bajaruvchi o‘yinchining formasining rangi ikkala jamoa o‘yinchilari va raqib darvozabondan ajralib turishi shart. O‘yinchilar futbolkasida rakamlar orka tarafdan kamida 20 sm va oldi tarafdan kamida 10 sm dan iborat bo‘ladi. 1 dan 20 gacha raqamlardan foydalanish maqsadga muvofiqdir. Raqamlarning rangi futbolka rangidan yakkol ajralib turishi shart. Jamoa sardorining tirsakdan yuqori qismida, eni 4 sm sardorlikni belgilovchi bog‘ichi bo‘lib, uning rangi futbolka rangidan ajralib turishi lozim.

Barcha o‘yinchilar oyog‘ida sport poyafzali bo‘lishi shart. O‘yinchilarga xavf tug‘diradigan anjomlardan foydalanishga ruxsat etilmaydi. Masalan, ularga boshni himoyalovchi, yuz uchun niqob, himoyasiz ko‘zoynak, shuningdek, jarohatlanishga olib keluvchi boshqa buyumlar. Yumshoq elastik materialdan ixcham bosh bog‘ichidan foydalanishga ruxsat beriladi. Yuqorida qayd etilgan shartlarga rioya qilmagan o‘yinchilar o‘yinga qo‘yilmaydi.

O‘yinchi tan jaroxat olgani sababli badani va kiyimlari qon bo‘lsa, u holda o‘yinchi darhol o‘yin maydonini tark etishi lozim (o‘yinchi almashtirish qoidasiga rioya qilib). Shuningdek, qon oqishini to‘xtatib, jarohatga ishlov berib, badan va kiyimdagi qonni tozalaydi. Yukoridagi ko‘rsatilgan shartlarni bajarmaguncha o‘yinchi maydonga qaytarilmaydi. Agar o‘yinchi, hakamlar tomonidan ko‘rsatilgan talablarni bajarmasa, u holda uning xulqi sportchiga xos emas deb hisoblanadi. Agar o‘yinchi jarohat olsa, hakamlar tomonidan taym-aut vaqtda jarohat olgan o‘yinchi jamoasining ikki shaxsiga yordam berish maksadida maydonga chiqishga ruxsat beradi.

Darvozabon: Darvozabonga ruxsat etiladi: 

Darvozabon maydonchasida butun o‘yin jarayonida gavdaning barcha qismlari bilan to‘pga tegishga;

Darvoza maydonchasi ichida to‘p bilan maydon o‘yinchilari qoidalariga rioya qilmasdan harakat qilishga ammo, darvozabon tomonidan to‘pni uzatishni kechiqtirishga ruxsat berilmaydi;

To‘psiz darvoza maydoniga chiqib va maydonda o‘yinda ishtirok etish, u holda darvozabon maydon o‘yinchilari umumiy qoidalariga rioya qiladi;

Darvozabon gavdaning har bir qismi bilan darvoza maydonchasi chizig‘ini kesib o‘tsa, u holda darvozabon darvoza maydonchasidan chiqdi deb hisoblanadi;

Darvoza maydonidan chiqib to‘p bilan o‘ynashi mumkin, agar u tomonidan darvoza maydonchasida to‘p uning nazoratida bo‘lmasa.

Darvozabonga ruxsat etilmaydi:

Darvozani himoya qilish jarayonida raqiblarga xavf tug‘dirish;

Uzining nazoratida bo‘lgan to‘p bilan darvoza maydonchasidan chiqish;

Darvozabon tomonidan maydonga tashlangan to‘pga boshqa o‘yinchilar tegmasdan, darvozabon yana to‘pga tegishi ma’n etiladi;

Darvoza maydonida turib maydonda yotgan yoki dumalab ketayotgan to‘pga tegish;

Maydonda yotgan yoki dumalab ketayotgan to‘pni darvozabon maydoniga olib kirish;

O‘yin maydonidan to‘pni olib darvoza maydoniga qaytish ;

Darvoza o‘yin maydonida yotgan yoki o‘yin maydoni tomon dumalab ketayotgan to‘pga tovon yoki oyoqning tizzadan past kismi bilan tegish;

Raqib tomonidan 7 metrlik jarimani bajarishda to‘p o‘yinchining qo‘lidan chiqmasdan avval 4 metrlik masofa belgilovchi chiziqdan o‘tish.

Darvoza maydoni: Darvoza maydonida faqat darvozabon bo‘lishi mumkin. Maydon o‘yinchisi gavdaning har qanaqa qismi bilan darvoza maydonini belgilovchi chiziqdan o‘tsa, u holda o‘yinchi darvoza maydoniga kirgan deb hisoblanadi. Agar maydon o‘yinchisi darvoza maydoni chizig‘ini bosgan bo‘lsa, qo‘yidagicha xal qilinishi lozim:

a)
to‘p bilan maydon o‘yinchisi darvoza maydoni chizig‘ini bossa, erkin to‘p tashlash;

b)
maydon o‘yinchisi to‘psiz darvoza maydoni chizig‘ini bosib o‘z foydasiga ustunlik yaratsa, erkin to‘p tashlash;

v)
agar maydon o‘yinchisi darvoza maydoniga kirib, yaqqol darvozani ishg‘ol qilish imkoniyatini to‘xtatsa, 7 metrlik jarima to‘p otish belgilanadi.

Darvoza maydonidan foydalanish jazolanmaydi:

a)
o‘yinchi to‘p uzatishdan so‘ng darvoza maydoni chizig‘ini bossa, shuningdek, bu holat raqib ustunligini yo‘qotishga olib kelmasa;

b)
o‘yinchi to‘psiz darvoza maydoniga kirsa va bu harakat natijasida o‘ziga ustunlikni yaratmasa;

v)
himoyachilar himoya harakatlarini bajarish jarayonida darvoza maydoniga kirib ketsa, ammo bu holatda raqib ustunligini yo‘qotishga olib kelmasa.

Darvoza maydonidagi to‘p egasi faqat darvozabon. Agar to‘p darvoza maydonida yoki darvoza maydonida dumalab ketayotgan va darvozabon qo‘lida bo‘lsa, maydon o‘yinchisini unga tegishi mutloq ma’n etiladi. Ammo, agar to‘p darvoza maydoni ustida havoda bo‘lsa, u holda to‘p bilan o‘ynashga ruxsat beriladi. Agar to‘p darvoza maydoniga tushsa, u holda darvozabon to‘pni o‘yinga qaytaradi. O‘yin davom ettiriladi, agar himoyadagi o‘yinchilar himoya jarayonida to‘pga tekkandan so‘ng darvozabon uni egallasa yoki to‘p darvoza maydonida qolsa, darvozabon qoidaga binoan uni o‘yinga qaytaradi.

Himoyachilardan o‘z darvoza maydoniga tushgan to‘p:

a)
to‘p darvozaga tushsa - gol;

b)
agar to‘p darvoza maydonida qolsa yoki darvozabon to‘pga tegsa va to‘p darvozaga kirmasa - erkin to‘p tashlash;

v)
to‘p maydon yon chizig‘dan chiqib ketsa - yon chiziqdan to‘p tashlash;

g)
agar to‘p darvoza maydonini kesib o‘tib, o‘yin maydoniga qaytsa - o‘yin davom ettiriladi.

Darvoza maydonidan o‘yin maydoniga qaytgan to‘p - o‘yinda deyiladi.

To‘p bilan o‘ynash: Ruxsat etiladi: Otish, ilish, to‘xtatish, uzatish, qo‘l panjalarining ichkari va tashkari tomonlari bilan, bosh, gavda va tizzadan yuqori qismida. O‘yinchi to‘pni 3 soniyadan ortiq ushlashi mumkin emas, xatto u maydonda yotgan bo‘lsa ham.

To‘p bilan 3 qadamdan ortiq yurish qo‘yidagi holatlarda qadam qilindi hisoblanadi:

a)
to‘p bilan turgan o‘yinchi bir oyog‘ini yerdan ko‘tarib yana qo‘ysa, yoki oyog‘ini bir joydan ikkinchi joyga qo‘yib harakat qilsa;

b)
o‘yinchi bir oyoqda turib to‘pni ilib, ikkinchi oyog‘ini yerga qo‘ysa;

v)
o‘yinchi sakragandan so‘ng bir oyog‘ida yerga tushsa, so‘ngra yana shu oyoqda sakrasa yoki ikkinchi oyog‘ini yerga qo‘ysa;

g)
o‘yinchi sakragandan so‘ng ikki oyoq bilan bir vaqtda yerga tushsa va shundan so‘ng bir oyog‘ini yerdan ko‘tarib, yana yerga qo‘ysa yoki bir oyog‘ini bir joydan ikkinchi joyga siljitsa.

Statik holatda yoki harakatda:

a)
to‘pni yerga bir marta urib va uni bir yoki ikki qo‘llab ilib olish;

b)
bir qo‘llab to‘pni ko‘p marotaba yerga urib olib yurish, to‘pni ko‘p marta bir qo‘lda dumalatib so‘ngra bir yoki ikki qo‘llab uni olish;

v)
to‘pni bir yoki ikki qo‘llab olgandan so‘ng, uni uch kadamdan ortiq harakat qilmasdan yoki darhol 3 soniyada sheriklariga uzatish zarur;

g)
to‘p boshqa o‘yinchiga yoki darvozaga tegib qaytgandan so‘ng, o‘yinchi yana to‘p bilan muomala qiladi (dribling yoki uni olib yurish).

Bir qo‘ldan ikkinchi qo‘lga o‘tkazish. Tizzada turib, o‘tirib yoki yotgan holda to‘p bilan o‘ynash.

Ruxsat etilmaydi: Bir martadan ortiq to‘pga tegish (boshqa o‘yinchiga, darvozaga yoki yerga tegmasdan avval). Oyoqning tizzadan past qismi bilan to‘pga tegish, raqib o‘yinchilari tomondan oyoqga to‘p tashlash holati hisobga olinmaydi. O‘yin maydonida turgan hakamlarga to‘p tegsa o‘yin davom etaveradi.

Sust o‘yin: Jamoaga darvozani ishgol qilishga harakat qilmasdan to‘pni ushlab turishiga ruxsat etilmaydi. Bunday holat sust o‘yin deb baholanadi, natijada jamoa erkin to‘p tashlash bilan jazolanadi. Erkin to‘p tashlash o‘yin to‘xtatilgan joydan bajariladi. Agar sust o‘yin imkoniyatidan foydalanish qayd etilsa, u holda ogohlantirish ishorasidan foydalaniladi. To‘pni egallagan jamoaga esa, o‘yinda hujum qilish uslubini o‘zgartirishga imkoniyat beriladi. Agar jamoa hujum harakatlarini ogohlantirishdan so‘ng o‘zgartirmasa va darvozaga to‘p otilmasa, to‘p egallagan jamoaga qarshi erkin to‘p tashlash belgilanadi.

To‘pga ega bo‘lgan jamoani erkin to‘p tashlash bilan jazolanish harakatini aniqlashda hakamlar ogohlantirish ishorasini qo‘llamasligi ham mumkin. Masalan, o‘yinchi yaqqol darvozani olishi imkoniyatidan ataylab foydalanmasligi mumkin.

Qoidani buzish va sportchiga xos bo‘lmagan xulq:
Ruxsat etiladi:

1. to‘pni egallash va tusish uchun qo‘l va panjalardan foydalanish;

2. raqibning har tomonidan to‘pni tushurish uchun ochiq panjadan foydalanish;

3. raqibga to‘siq qo‘yish uchun gavdadan foydalanish, xatto u to‘pni egallagan bo‘lmasa ham;

4. raqib harakatlarini nazorat qilish uchun uni oldidan qo‘l bilan to‘xtatish va ushlab kolish.

Ruxsat etilmaydi:

1. raqib qo‘lidan to‘pni yulib olish yoki urib tushirish;

2. qo‘l va oyoq bilan raqibni siljitish;

3. ushlab kolish, turtmok, raqib ustiga sakramoq;

4. o‘yin qoidasini buzib raqib harakatlariga xavf tug‘diruvchi harakatlar qilish.

Har bir tobora ko‘payib boruvchi qoida buzishni shaxsiy jazoni, ya’ni ogohlantirish va jazo darajasini kuchaytirishni talab etadi. Ogohlantirish va o‘yindan chetlatishda, shuningdek, jazo darajasi kuchaytiriladi. Raqiblarga nisbatan norozilikni jismoniy va so‘z bilan ifoda qilinsa, bu sportchiga xos bo‘lmagan xulq deb hisoblanadi. Bu holat maydon o‘yinchilari va shuningdek rasmiy shaxslarga taalluqlidir. Sportchiga xos bo‘lmagan xulqni jazolashda, shuningdek tobora qat’iylashib boruvchi jazo qo‘llaniladi.

O‘yinchi o‘z harakati bilan raqib sog‘ligiga xavf tug‘dirsa, albatta diskvalifikatsiya qilinishi shart. Bo‘lar qo‘yidagicha ifodalanadi:

1. darvozaga to‘p otayotgan yoki to‘p uzatayotgan o‘yinchiga qarshi orqasidan, yonidan qo‘l bilan urilsa;

2. raqib o‘yinchisining boshiga yoki bo‘yni atrofiga urishga qilingan har qanday harakat;

3. raqib gavdasini ataylab tizza yoki oyoq bilan tepsa, boshqa har qanday zarbalar, shuningdek, chalishlar ham shular jumlasiga kiradi;

4. himoyachi oldinga harakat qilmay joyida turgan holatida, o‘yinchi erkin to‘p tashlashda yoki darvozaga otilgan to‘p himoyachini boshiga tegsa, shuningdek 7 metrli jarima otishda to‘p darvozabon boshiga tegsa, ammo darvozabon oldinga harakat qilmagan bo‘lsa.

O‘yinchi o‘yin vaqtida raqibiga nisbatan jismoniy zo‘rlik qilsa, darhol o‘yindan chetlashilishi shart. O‘yin maydonidan tashqari holatida o‘yinchiga qarshi qilingan hujum (zo‘rlik) diskvalifikatsiyaga olib keladi. Zo‘rlik qilishda ayblangan jamoa vakili darhol diskvali-fikatsiya qilinishi shart.

Darvoza olinishi: Darvozaga to‘p kiritilsa gol hisoblanadi, agar to‘p o‘z aylanasi bilan darvoza ustunlari o‘rtasidagi chiziq kalinligidan to‘la o‘tsa, faqat darvozaga to‘p otayotgan o‘yinchi yoki jamoaning boshqa vakili tomonidan qoida buzilishiga yo‘l qo‘yilmasa, maydon chizig‘ini nazorat qiluvchi hakam ikki qisqa hushtak va jest ko‘rsatib, gol bo‘lganini ko‘rsatadi. To‘p darvozaga otilgan uchish pallasida, xatto himoyachi o‘yinchilar tomonidan qoida buzilishiga yo‘l qo‘yilsa ham, darvozaga kiritilgan to‘p - gol hisoblanadi.

To‘p darvoza chizig‘idan to‘la o‘tmasdan hakam yoki sekundometrist o‘yinni to‘xtatsa - gol hisoblanmaydi. Agar o‘yinchi o‘z darvozasiga to‘p kiritsa, raqib jamoasiga gol hisoblanadi, faqat darvozabon to‘p otishni bajarish holatidan boshqa. Son jihatidan ko‘p gol kiritgan jamoa g‘olib deb e’lon qilinadi. O‘yin qachon durrang natija bilan tugagan hisoblanadi, agar jamoalar tomonidan kiritilgan gollar soni bir xil bo‘lsa yoki jamoalar tomonidan bitta ham to‘p kiritilmagan bo‘lsa.

Dastlabki to‘p tashlashni, qur’a tashlaganda g‘olib bo‘lgan jamoa o‘yinni boshlaydi. Agar qur’a tashlanganda yutgan jamoa darvozani tanlasa, u holda bevosita raqib jamoa dastlabki to‘p tashlash bilan o‘yinni boshlaydi. Jamoalar o‘yinning birinchi yarmidan so‘ng darvozalar almashtiradi. Dastlabki to‘p tashlashni o‘yinning ikkinchi yarmida bu xuquqni o‘yin boshida ega bo‘lmagan jamoa tomonidan bajariladi. Har doim o‘yinga qo‘shimcha vaqt belgilanganda yukorida ko‘rsatilgan tavsiya asosida qur’a tashlanadi. Har doim o‘yin darvoza ishg‘ol qilinganidan so‘ng darvozasiga gol kiritgan jamoa o‘yinchilari tomonidan dastlabki to‘p tashlash bilan boshlanadi.

Dastlabki to‘p tashlash o‘yin maydonining markazidan har hil yunalishda bajarilishi mumkin. U hakam hushtagidan so‘ng 3 soniyada bajarilishi shart. Dastlabki to‘p tashlashni bajarayotgan o‘yinchi qo‘lidan to‘pni chiqarmagunga qadar, bir oyog‘i bilan markaz chizig‘ida bo‘lishi lozim. Dastlabki to‘p tashlashni bajaruvchi jamoa o‘yinchilari hushtakka qadar markaziy chiziqdan o‘tishga ruxsat etilmaydi. Har bir taym boshlanishida barcha o‘yinchilar o‘yin maydonining o‘ziga qarashli yarmida bo‘lishi shart. Ammo darvoza olingandan so‘ng hujumdagi jamoa o‘yinchilari o‘yin maydonining har ikkala qismida qolishi mumkin. Har ikkala holda dastlabki to‘p tashlashni bajarayotgan o‘yinchiga raqib jamoasi o‘yinchilari 3 metr masofadan yaqin kelishlari man etiladi.
 Yon chiziqdan to‘pni tashlash: Agar to‘p to‘la yon chiziqdan yoki himoyada o‘tayotgan jamoa o‘yinchilaridan tegib yon chiziqdan o‘tib ketsa, yon chiziqdan to‘p tashlash belgilanadi. Yon chiziqdan to‘p tashlash hakam hushtagisiz to‘p chiqib ketishdan oldin to‘pga tegmagan jamoa o‘yinchilari tomonidan bajariladi. Yon chiziqdan to‘p tashlash to‘pning yon chiziqdan chiqib ketgan joyidan yoki u yuza chiziqdan o‘tib ketsa, u holda yuza va yon chiziqning to‘p chiqkan tarafidagi qo‘shilgan joyidan o‘yinga kiritiladi.

To‘p tashlashni bajarayotgan o‘yinchi to‘pni qo‘ldan chiqargunga qadar bir oyog‘i bilan yon chiziqni bosib turishi shart. Lekin o‘yinchi to‘pni yerga qo‘yib, yana olishi yoki to‘pni yerga urib yana uni olishga ruxsat berilmaydi. Yon chiziqdan to‘p tashlashni bajaruvchi o‘yinchiga raqib jamoa o‘yinchilari 3 metrdan yaqin kelishlariga ruxsat berilmaydi. Yon chiziqdan to‘p tashlash bevosita o‘z darvoza maydoni chizig‘i yonida bo‘lsa, o‘yinchiga oraliq masofa 3 mdan kam bo‘lsa ham turishga ruxsat beriladi.

Darvozabon tomonidan to‘p tashlash: Darvozabon tomonidan to‘p tashlash bajariladi: agar darvoza maydonida to‘pni ilib olsa, shuningdek, darvozabondan yoki raqib jamoa o‘yinchilaridan darvoza ortiga, ya’ni yuza chiziqdan o‘tib ketsa. Darvozabon tomonidan to‘p tashlash ya’ni to‘pni o‘yinga kiritish hakam hushtagisiz darvoza maydonidan o‘yin maydoni tomon bajariladi. Agar darvozabon tomonidan uzatilgan to‘p darvoza maydoni chizig‘idan o‘tsa - to‘p tashlangan hisoblanadi.

Boshqa jamoa o‘yinchilariga bevosita darvoza maydoni chizig‘i tashkarisida turishga ruxsat beriladi, faqat ular to‘p darvoza maydoni chizig‘ini kesib o‘tmaguncha unga tegishi man etiladi. Darvozabon to‘p tashlashni bajargandan so‘ng to‘pga boshqa o‘yinchi tegmasdan to‘pga tegishi mumkin emas.

 Erkin to‘p tashlash: Aslida, hakamlar o‘yinni to‘xtatib va uni raqib jamoasi o‘yinchilari tomonidan erkin to‘p tashlab davom etish uchun qo‘yidagilarga amal qiladi:
to‘pga ega bo‘lgan jamoa qoidani buzganligi sababli to‘pni yo‘qotsa; 
himoya qilayotgan jamoa o‘yinchilari tomonidan buzilgan qoida natijasida, to‘pga ega bo‘lgan jamoa to‘pni yo‘qotishga olib kelsa.

Himoya qilayotgan jamoa tomonidan qilingan xatolik natijasida hujum qilayotgan jamoa o‘yinchilari to‘pni yo‘qotishi yoki o‘yinni davom ettira olmasligiga hakamlar to‘la ishonch xosil qilmaguncha o‘yinni to‘xtatishni tavsya qilmaydi. Agar qoida buzilishi tufayli o‘yinchiga shaxsiy jazo berish aniqlansa, u holda hakamlar darhol o‘yinni to‘xtatishga qaror qilishlari lozim, faqat bu holat qoida buzgan jamoani foydasiga hal bo‘lmasa. Aks holda qoidani buzgan o‘yinchini jazolash, yuzaga kelgan holat yakunidan so‘ng amalga oshiriladi.

Agar xatolik oddiy to‘p tashlashga olib kelsa, to‘p qaerda bo‘lmasin, o‘yin xatolikka yo‘l qo‘ygan joydan davom ettiriladi. O‘yin to‘xtatilganda va boshqa aniq holatlarda xatto hech qanaqa xatolikka yo‘l qo‘yilmagan bo‘lsa ham erkin to‘p tashlash belgilanadi:

Agar o‘yin to‘xtatilgan pallada to‘pga ega bo‘lgan jamoa to‘pga egalik qilishni davom etadi;

Agar har ikki jamoa to‘la egalik qilmasa, u holda undan avval to‘pga egalik qilgan jamoa ega bo‘lib kolaveradi;

To‘p shiftga yoki maydon ustidagi boshqa bir narsalarga tegkanligi sababli o‘yin to‘xtatilsa, u holda oxirida to‘pga tegmagan jamoa o‘yinchilari egalik qiladi.

Hakam hushtagiga qadar to‘pga egalik qilgan jamoaga karshi erkin to‘p tashlash belgilansa, u holda shu vaqtda to‘pga ega bo‘lgan o‘yinchi to‘pni darhol o‘sha joyga qo‘yishi shart.

Erkin to‘p tashlashni bajarish: Hakam hushtagisiz odatda, xatoga yo‘l qo‘yilgan joyda bajariladi. Buning asosida istisno tariqasida qo‘yidagilar bo‘lishi mumkin. Erkin to‘p tashlashni asosan o‘yin to‘xtatilgan joydan hakam hushtagidan so‘ng bajariladi.

Agar hakam mustakil yoki texnik delegat talabiga binoan, o‘yinchilar yoki himoya qilayotgan jamoaning mas’ul shaxsi tomonidan yo‘l qo‘yilgan natijasida o‘yin to‘xtatilsa, u holda og‘zaki ogohlantirish yoki shaxsiy jazolanadi. Erkin to‘p tashlash esa o‘yin to‘xtatilganda to‘p qaerda bo‘lsa shu yerdan bajariladi. Bu yer xatoga yo‘l qo‘yilgan yerdan qulay bo‘lsa ham.

Erkin to‘p tashlash xuquqiga ega bo‘lgan jamoa o‘yinchisi qo‘lida to‘p bilan to‘p tashlashni bajarish uchun to‘g‘ri dastlabki holatni tanlaydi, lekin u to‘pni yerga qo‘yib va yana olishi yoki to‘pni yerga urib va uni yana ilib olishi qat’iyan man etiladi. Erkin to‘p tashlashni bajarishdan avval hujum qilayotgan jamoa o‘yinchilari raqiblar maydoni erkin to‘p tashlash chizig‘ini bosish yoki undan o‘tishi man qilinadi.

Erkin to‘p tashlashni bajarilayotganida hujum jamoasi o‘yinchilari darvozabon maydoni va erkin to‘p tashlash chizig‘i orasida bo‘lishi mumkin emas, aks holda hakamlar o‘yinchilar to‘g‘ri joylashtirib, erkin to‘p tashlashni hushtakdan so‘ng bajarishga ruxsat beradi. Hakam hushtagidan so‘ng erkin to‘p tashlash bajarilishida, bajarayotgan o‘yinchi qo‘lidan to‘p chiqmasdan avval hujum o‘yinchilari erkin to‘p tashlash chizig‘iga tegsa yoki undan o‘tib ketsa, u holda erkin to‘p tashlashni himoyadagi jamoa o‘yinchilari tomonidan bajariladi.

Erkin to‘p tashlashni bajarayotgan o‘yinchiga raqib o‘yinchilari orasidagi masofa 3 metrni tashkil qilishi shart. Ammo ularga o‘z darvoza maydoni chizig‘i buylab joylashishga ruxsat beriladi.

7 metrli jarima to‘p otish: 7 metrdan jarima to‘p otish belgilanadi, agar:

Butun maydon bo‘ylab raqib jamoasi o‘yinchilari yoki mas’ul shaxs tomonidan darvozani yaqqol ishg‘ol qilish imkoniyati to‘xtatilsa;

Yaqqol gol bo‘lish vaziyatida ta’qiqlanmagan hushtak o‘rin olsa;

O‘yinda ishtirok etmagan qandaydir shaxs tomonidan yaqqol darvoza olinish imkoniyati barbod bo‘lsa.

Hujum qilayotgan jamoa o‘yinchisi to‘p va gavda nazoratini saqlab qolishsa 7 metrli jarima to‘p otishni belgilashga zaruriyat yo‘q, xatto o‘yinchi keyinchalik yaqqol darvoza olinishi imkoniyatini yo‘qotsa ham.

Hakamlar 7 metrli to‘p tashlash yaqqol yuzaga kelganga to‘liq ishonch xosil qilmaguncha, ya’ni 7 metrli to‘p tashlash xakikatdan asosli va zarur deb topilmagunga o‘yinni to‘xtatishga shoshilmasligi kerak. Agar himoyachilar ruxsat etilmaydigan harakatlar bilan qoidani buzganligiga karamay hujum qilayotgan o‘yinchi darvozani ishg‘ol qila olsa, u holda bevosita 7 metrli jarima belgilashga hojat qolmaydi. Aks holda, agar o‘yinchi xaqiqatdan to‘pni yoki qoida buzilishi sababli gavdani nazorat qilishni yo‘qotsa, shuningdek, yaqqol darvoza olinish imkoniyati barbod bo‘lsa, u holda 7 metrli jarima to‘p tashlash belgilanadi.

Hakamlar 7 metrli to‘p tashlashni belgilashda taym-aut olishlari shart. 7 metrdan to‘p otishni bajarish maydondagi hakam hushtagidan so‘ng 3 soniya ichida bajariladi. 7 metrli to‘p otishni bajaruvchi o‘yinchi qo‘lidan to‘p chiqargunga kadar 7 metrdan to‘p otish chizig‘iga tegish yoki undan o‘tish man etiladi. 7 metrli to‘p otishni bajaruvchi o‘yinchi yoki uning sheriklari to‘p raqiblariga yoki darvozaga tegmasdan avval to‘pga tegish xuquqidan mahrum etiladi.

7 metrli to‘p otishni bajaruvchi o‘yinchi jamoa a’zolari to‘p otishni bajarayotgan o‘yinchining qo‘lidan to‘p chiqmasdan avval erkin to‘p tashlash chizig‘idan o‘tishga ruxsat etilmaydi. Aks holda, 7 metrli to‘p otishni bajaruvchi jamoaga karshi erkin to‘p tashlash belgilanadi. 7 metrli to‘p otishni bajarishda raqib jamoa o‘yinchilari erkin to‘p tashlash chizig‘i tashqarisida va 7 metrli to‘p otish chizig‘idan to‘p otishni bajarayotgan o‘yinchining qo‘lidan to‘p chiqkunga kadar 3 metrdan kam bo‘lmagan masofada joylashishlari mumkin, aks holda, agar to‘p darvozaga kirmasa 7 metrli to‘p otish qaytariladi. Agar 7 metrli to‘p otilgan to‘p darvozaga kirmasa, otishni bajaruvchi o‘yinchi qo‘lidan to‘p chiqkunga kadar darvozabon belgilangan 4 metrli chiziqdan o‘tsa, to‘p otish qaytariladi.

7 metrli to‘p otishni bajaruvchi o‘yinchi qo‘lida to‘p bilan to‘g‘ri holatni tanlab, to‘p otishga tayyor bo‘lganda darvozabonni almashtirish man etiladi. Bunday holatda darvozabonni almashtirish uchun urinishlar, sportchiga xos bo‘lmagan xulq tariqasida jazolanadi.

To‘p tashlashni bajarishga umumiy tavsiyalar: To‘p otishni bajarishdan avval to‘p o‘yinchining qo‘lida bo‘lishi kerak. Barcha o‘yinchilar to‘p otishda o‘zlariga taalluqli joyda joylashishlari shart. To‘p otayotgan o‘yinchining qo‘lidan to‘p chiqarilishga qadar o‘yinchilar o‘z joylarida bo‘lishi lozim. Noto‘g‘ri joylashgan dastlabki holat hakamlar tomonidan tuzatilishi lozim. Darvozabondan tashqari barcha to‘p tashlashni bajaruvchi o‘yinchilarning bir oyog‘i doimo yerda bo‘lishi shart  Ikkinchi oyog‘ini yerdan ko‘tarib va uni yerga qo‘yishi mumkin.

O‘yin davom etishga hakam tomonidan hushtak beriladi: doimo dastlabki yoki 7 metrli to‘p tashlashda; yon chiziqdan, darvozadan yoki erkin to‘p qo‘yidagi holatlarda: taym-autdan so‘ng o‘yinni davom etish uchun; erkin to‘p tashlashdan so‘ng o‘yinni davom etish uchun; to‘p tashlash kechiqtirilsa; noto‘g‘ri holatda joylashishni tuzatgandan so‘ng; og‘zaki tanbex yoki ogohlantirilishdan so‘ng.

To‘p tashlashni bajaruvchi o‘yinchi hakam hushtagidan so‘ng to‘pni 3 soniya mobaynida o‘yinga kiritishi shart. To‘p tashlashni bajaruvchi o‘yinchi qo‘lidan to‘p chiqsa to‘p tashlash bajarilgan hisoblanadi. To‘p tashlashni bajarishda o‘yinchi o‘z sheriklariga qo‘ldan-qo‘lga to‘pni uzatish mumkin emas, sheriklari umuman to‘pga tegishga xuquqi yo‘q. To‘p tashlashni bajaruvchi o‘yinchi to‘p tashlangandan so‘ng u boshqa o‘yinchiga yoki darvozaga tegmasdan avval to‘pga tegishi mumkin emas.

Dastlabki yon chiziqdan yoki erkin to‘p tashlashda himoyachi jamoa o‘yinchilari noto‘g‘ri joylashganligi tufayli hujum o‘yinchilariga noqulaylik keltirmasa, u holda hakamlar himoyachilarning noto‘g‘ri joylashishni to‘g‘irlashi shart emas. Agar bunday holatdan himoyachi jamoa ustunlikka ega bo‘lsa, o‘yinchilarning joylashishi to‘g‘rilanadi.

Agar himoyadagi jamoa o‘yinchilarining birortasi noto‘g‘ri joylashishiga qaramasdan hakam to‘p tashlashni bajarishga hushtak bersa, u holda o‘yinchilar o‘yinni davom etishga to‘la xuquqlidir. To‘p tashlashni bajarayotgan o‘yinchiga raqiblar, yakin turib unga to‘p tashlashni bajarishga xalaqit qilib, to‘p tashlashni kechiqtirilsa yoki boshqa xatolarga yo‘l kuysa u ogohlantiriladi. Bu holat yana qaytarilsa u o‘yindan chetlashilishi shart.

Jazolash. Ogohlantirish: qo‘yidagi holatlarda ogohlantirish mumkin: 
raqibga nisbatan qoidani buzsa; raqib to‘p tashlashni bajarishida unga qarshi rad harakati qilinsa; o‘yinchi va rasmiy shaxsning sportchiga xos bo‘lmagan xulqi.

Aybdor o‘yinchi yoki rasmiy shaxsni ogohlantirilganda hakamlar sariq "kartochka" bilan qo‘lini yukori ko‘tarib ogohlantiriladi va bu holatni kotib qayd etadi.

O‘yindan chetlatish. O‘yindan (2 daqiqaga) chiqarish qo‘yidagi hollarda qo‘llaniladi:

o‘yinchilar almashishi yoki noto‘g‘ri o‘yin maydoniga chiqish;

jazolangan o‘yinchi o‘yin qoidasini buzishi yana takrorlasa;

maydonda yoki maydon tashqarisida o‘yinchining sportchiga xos bo‘lmagan xulqi uchun;

jamoaning rasmiy shaxslaridan birortasi sportchiga xos bo‘lmagan xulq holati takrorlansa;

raqiblar jamoasi erkin to‘p tashlash xuquqiga ega bo‘lganda to‘pni joyida qoldirish talablariga rioya qilinmasa;

to‘p tashlashni bajaruvchi raqibga nisbatan takroriy qoida buzilishiga yo‘l qo‘yilsa;

o‘yinchi yoki rasmiy shaxsni o‘yin vaqtida diskvalifikatsiya qilinishi sababli;

2 daqiqaga o‘yindan chetlatilgan o‘yinchi, to‘xtatilgan o‘yin davom etmasdan o‘yinchining sportchiga xos bo‘lmagan harakati uchun .

Agar hakamlar o‘yinda yo‘l qo‘yilgan qoida buzish darhol o‘yindan chetlatilishiga asos bo‘ladi deb hisoblasa o‘yinchini o‘yindan chetlatishi mumkin. Shuningdek, bu holat jamoaning rasmiy shaxsiga, xatto u oldin ogohlantirilmagan bo‘lsa ham qo‘llaniladi. Jamoaning rasmiy vakiliga 2 daqiqali jazo belgilansa, bunday holatda rasmiy vakil o‘z joyida qolib o‘z vazifasini bajaradi, jamoa tarkibi esa bir o‘yinchiga kamaytiriladi.

Hakamlar taym-aut e’lon qilingandan so‘ng taalluqli jest ikki barmoqlarini to‘g‘irlab qo‘lini yukori ko‘tarib aybdor o‘yinchiga ko‘rsatadi, kotib (sekundometrist) bu holni qayd etadi. O‘yindan chetlatish har doim 2 daqiqali bo‘lib, ushbu o‘yinchini uchinchi marta o‘yindan chetlatish diskvalifikatsiyaga olib keladi. O‘yindan chetlatilgan o‘yinchi, chetlatilgan vaqt mobaynida o‘yinda ishtirok etishiga ruxsat berilmaydi. Jamoa uning o‘rniga boshqa o‘yinchini maydonga chiqarishi man etiladi.

O‘yindan chetlatish vaqti hakam tomonidan o‘yinni davom ettirishga berilgan hushtagidan so‘ng boshlanadi. O‘yinning birinchi yarmida 2 daqiqa o‘yindan chetlatish vaqti tugamasa, kolgan vaqt o‘yinning ikkinchi yarmida o‘taladi. Bu qoida o‘yinga kushimcha vaqt belgilanganda ham o‘z kuchini saqlab koladi.

Diskvalifikatsiya: o‘yindan chetlatish. Diskvalifikatsiya qilinishi shart:

o‘yinda ishtirok etishga xuquqi bo‘lmagan o‘yinchi maydonga chiqsa; 
sportchiga xos bo‘lmagan holat uchinchi marta qaytarilsa va jamoaning mas’ul shaxslaridan birortasi avval 2 daqiqani o‘yindan chetlatishga jazolangan bo‘lsa;

raqiblar sog‘ligiga xavfli qoida buzarlikka yo‘l qo‘yilsa;

o‘yinchi yoki jamoaning rasmiy shaxsi tomonidan o‘yin maydonida yoki o‘yin tashqarisida sportchiga xos bo‘lmagan qo‘pollik uchun;

o‘yindan tashkari, shuningdek, o‘yin oldidan yoki tanaffus vaqtida o‘yinchi tomonidan hujum qilinsa;

mas’ul shaxs tomonidan hujum qilinsa;

bir o‘yinchini uchinchi marta o‘yindan chetlatilsa;

tanaffus vaqtida o‘yinchi yoki mas’ul shaxs tomonidan sportchiga xos bo‘lmagan holat takrorlansa.

Taym-aut e’lon qilingandan so‘ng hakamlar ayblanuvchi o‘yinchi yoki jamoa vakilini diskvalifikatsiya qilish uchun qizil kartochka yordamida qo‘lini yukori ko‘taradi; kizil kartochka ulchami taxminan 9x12 sm. Bu holatni bevosita kotib (sekundometrist) qayd etadi.

Diskvalifikatsiya qilingan o‘yinchi yoki jamoaning rasmiy shaxsi darhol maydonni va zaxira xududini tark etishi shart. Bundan so‘ng o‘yinchi, jamoaning rasmiy shaxsi jamoa bilan hech kanday aloqada bo‘lishga ruxsat etilmaydi. Diskvalifikatsiya holati o‘yinchi yoki jamoaning rasmiy vakili uchun ushbu o‘tkazilayotgan o‘yin oxirigacha amal qilinadi. O‘yinchi yoki jamoa rasmiy vakili o‘yin davomida diskvalifikatsiya qilinsa, har doim o‘zi bilan 2 daqiqali o‘yindan chetlatishni ergashtirib keladi. Bu, jamoa tarkibi son jixatdan bir o‘yinchiga qisqaradi degani. 
O‘yinchi yoki jamoa vakili diskvalifikatsiya qilinishi jamoa tarkibini kamayishiga olib keladi, ammo 2 daqiqali chetlatish vaqti tugaganidan so‘ng o‘yinchilar tarkibini to‘ldirish mumkin. Diskvalifikatsiya, odatda, faqat berilgan o‘yin oxirigacha amal qilinadi. U hakamlar tomonidan asosli yechim qabul qilishlarini talab etadi. O‘yinchi yoki mas’ul shaxs tomonidan qo‘pol sportchiga xos bo‘lmagan xulq, hujum sababli diskvalifikatsiyadan boshqa holatlardagi diskvalifikatsiya o‘yindan so‘ng o‘z kuchini yo‘qotadi. 
O‘yindan xaydash: O‘yindan xaydashga qaror qilinadi: Butun o‘yin davomida maydonda yoki maydon tashkarisida o‘yinchi tomonidan "jismoniy zurlik" qilib hujum qilinsa. Hakamlar taym-aut belgilagandan so‘ng o‘yindan xaydaluvchi aybdor o‘yinchiga, yukorida ikki qo‘li kesishgan ishora ko‘rsatiladi, bu holatni kotib (sekundometrist) tomonidan qayd etiladi.

O‘yindan xaydalish har doim o‘yin vaqtining oxirigacha amal qiladi va jamoa o‘yinni, o‘yin mobaynida bir o‘yinchiga kam bo‘lib davom etadi. O‘yindan xaydalgan o‘yinchi boshqa o‘yinchi bilan almashtirilishi mumkin emas va u darhol o‘yin maydonini, shuningdek, zaxira xududini tark etishga majbur. Shundan so‘ng unga jamoa bilan har kanday aloqa qilishi man etiladi. Hakamlar tomonidan o‘yindan xaydash holati raxbariyatga tushuntirilib, uchrashuv bayonnomasida qayd qiladilar.

Bir xil vaziyatda bir nechta xato qilish: Agar jamoaning o‘yinchisi yoki mas’ul vakili o‘yin davom ettirishdan avval bir vaqtda bir va undan ortik qoida buzilishiga yo‘l qo‘ysa va ular har hil jazoga loyiq bo‘lsa, odatda, eng qat’iy jazo qo‘llaniladi. Bunday holatlarda qoida buzilishning o‘yinchiga nisbatan "jismoniy zurlik" qilib hujum qilish hisoblanadi. Maydondagi jamoa tarkibini 4 daqiqaga kamaytirish holatlari ham mavjud:

Agar 2 daqiqaga o‘yindan chetlatilgan o‘yinchi, o‘yin davom ettirilmagunga qadar sportchiga xos bo‘lmagan xulq uchun ayblansa, u holda unga yana qo‘shimcha 2 daqiqali chetlatish belgilanadi. Agar qo‘shimcha o‘yindan chetlatilish ushbu o‘yinchi uchun uchinchisi bo‘lsa, unda o‘yinchi diskvalifikatsiya qilinadi;

Agar diskvalifikatsiya qilingan o‘yinchi (to‘g‘ridan to‘g‘ri yoki uchinchi marta chetlatilishga bog‘liq) o‘sha zaxoti, ya’ni o‘yin davom ettirilmasdan oldin sportchiga xos bo‘lmagan xulqi uchun aybdor deb topilsa, u holda jamoaga jazo belgilanadi va jamoa tarkibi 4 daqiqa mobaynida maydonda kiskartiriladi;

Agar 2 daqiqaga o‘yindan chetlatish e’lon qilingan o‘yinchi o‘yin davom ettirilishidan oldin qo‘pol, sportchiga xos bo‘lmagan xulqi uchun ayblansa, u holda o‘yinchi diskvalifikatsiya qilinadi. Bu barcha jazolar maydonda jamoa tarkibining 4 daqiqa ichida o‘yinchilarning qisqartirilishiga olib keladi;

Agar diskvalifikatsiya e’lon qilingan o‘yinchi o‘yin davom etishiga qadar qo‘pol, sportchiga xos bo‘lmagan xulq uchun ayblansa, u holda jamoa ham jazolanadi va maydondagi jamoa tarkibi 4 daqiqa mobaynida kiskartiriladi.

O‘yin vaqti tugagandan so‘ng qoida buzilishi: "O‘yin davomi" tushunchasi qo‘shimcha vaqt va taym-autni o‘z ichiga oladi. Sportchiga xos bo‘lmagan xulq yoki o‘yinchi hamda jamoaning mas’ul shaxsi tomonidan (o‘yin o‘tkazilayotgan inshoatda, o‘yin vaqti tugaganiga karamay) "jismoniy hujum" qo‘yidagicha jazolanadi:

O‘yindan avval: sportchiga xos bo‘lmagan xulq uchun - ogohlantiriladi; sportchiga xos bo‘lmagan qo‘pol xulq yoki "jismoniy hujum" uchun diskvalifikatsiya qilinadi, jamoaga o‘yinni boshlashga ruxsat beriladi.

Hakamlar: Har bir o‘yinga ikki teng xuquqli hakamlar tayin-lanadi. Ularga sekundometrist va kotib yordam beradi. Hakamlar o‘yinchilarning musobaqa o‘tkazish joyiga kelgandan to ketgunlariga kadar xulqini nazorat qiladi. Uchrashuvdan avval hakamlar o‘yin maydoni, darvoza va to‘p holatlarini tekshirib, qaysi to‘p bilan o‘ynashni hal qiladi.

Shuningdek, hakamlar ikki jamoaning formasi qoidaga mosligini tekshiradi. Ular o‘yinchi va mas’ul vakillarning son jixatdan zaxira xududida qoida talabiga binoan joylashishini va uchrashuv bayonnomasida jamoaning mas’ul vakili dastxatlari mavjudligini nazorat qiladi. Barcha kamchiliklar darhol bartaraf etilishi lozim.

Hakamlarning biri, ikkinchisi va ikki jamoa sardori ishtirokida qur’a tashlash o‘tkaziladi. O‘yin boshlanishidan avval hakamlarning biri dastlabki to‘p tashlash xuquqini qo‘lga kiritgan jamoa orasida joylashadi. Bunday holat "maydondagi hakam" deb ataladi. Maydondagi hakam dastlabki to‘p tashlash uchun hushtak berib o‘yinni boshlaydi. To‘pga egalik qilayotgan jamoa to‘pni raqiblarga oldirib qo‘ygan zaxoti bu hakam darhol himoya qiluvchi jamoa darvozasining kesib o‘tgan yuza chiziq ortiga o‘tib joylashadi.

Ikkinchi hakam o‘yin boshlanishidan avval o‘yin boshlanishida himoya qiluvchi jamoa darvozasini kesib o‘tuvchi yuza chiziq ortida joylashadi. Bu holat "darvoza chizig‘ini kuzatuvchi" hakam deb ataladi. Himoyadagi jamoa to‘pni yo‘qotganda u maydondagi hakam hisoblanadi. Hakamlar o‘yin davomida vaqti-vaqti bilan maydon tomonlari bilan almashib turishlari lozim. Odatda, butun o‘yinni tayinlangan hakamlar o‘tkazishlari lozim. Ular o‘yin davomida qoidaga rioya qilishni nazorat qilib, yo‘l qo‘yilgan xatolar uchun darhol o‘yinchilarni jazolaydilar.

Gollar hisobiga ikkala hakam barovar javobgardir. Undan tashqari, ular ogohlantirish, chetlatish, diskvalifikatsiya va umuman o‘yindan xaydalishlari ham qayd etadilar. Ikki hakam o‘yin vaqtini nazorat qilishga javobgar. Vaqt to‘g‘riligni belgilashdagi kelishmovchiliklarni hakamlar birgalikda hal qilishadi. O‘yindan so‘ng bayonnomani to‘g‘ri tuldirilishiga javobgarlik hakamlar zimmasiga yuklatiladi. O‘yindan xaydash va diskvalifikatsiya bayonnomada qayd etilishi shart.

Sekundometrist va kotib (vaqt belgilovchi hakam, kotib): sekundometrist o‘yin vaqtini, taym-autni va chetlatilgan o‘yinchi jarima vaqtini nazorat qiladi. Shunday qilib kotib asosan o‘yinchilar ruyxatini tekshirib, uchrashuv bayonnomasini yurgizadi, o‘yinga chiquvchi o‘yinchi kech qolib kelgan va o‘ynashga xuquqi bo‘lmagan o‘yinchilarni nazorat qiladi. Jamoa zaxira xududidagi o‘yinchi va rasmiy shaxslarning mikdorini o‘yinga kirishi va chiqishlarini, shuningdek, birgalikda mas’uliyatlarni taqsimlab nazorat qiladi. Odatda, zaruriyat bo‘lganda faqat sekundometrist o‘yinni to‘xtatishi mumkin.

Vaqt ko‘rsatuvchi elektr tablo yo‘q bo‘lgan holda, sekundometrist jamoalar mas’ul shaxslariga, o‘ynalgan vaqt yoki o‘yin tugashiga qolgan vaqt, ayniksa, taym-aut vaqtida axborot berib turishi lozim. Agar, avtomatlashgan elektr signal bo‘lmagan holatda o‘yinning birinchi taymi va o‘yin tugaganligi uchun beriladigan signal javobgarligini sekundometrist o‘z zimmasiga oladi. Agar elektr tablo, shuningdek, o‘yindan chetlatish to‘g‘risida axborot bera olmasa, bunday holatda sekundometrist oldindan tayyorlangan kartochka chetlatilgan o‘yinchi raqamini va chetlatish vaqti tugashini ko‘rsatadi.

Agar hakamlarning biri uchrashuvni tugata olmasa, u holda ikkinchi hakam bir o‘zi o‘yinni davom ettiradi. Agar ikki hakam bir jamoa tomonidan qoida buzilganini qayd etsada, har hil fikrga ega bo‘lsa, u holda jamoani jazolashda qat’iyrog‘i qo‘llaniladi. 

O‘yin qoidalarini o‘rganish uchun uslubiy tavsiyalar
Final sirenasidan so‘ng bajariladigan erkin to‘p tashlash: Final sirenasidan so‘ng erkin to‘p tashlash bajarish kup hollarda jamoa uchun darvoza olinishi muammosi qiziqtirmaydi. Aksincha, o‘yin natijasi ma’lum yoki erkin to‘p tashlash joyi raqib darvozasidan ancha yiroq bo‘lgan hollarda. Lekin erkin to‘p tashlash qoida talabiga binoan bajarilishi shart, unga hakamlar to‘p tashlash imkoniyatini yaratib berishi kerak, to‘p otishni bajaruvchi o‘yinchi uni tashlab yuborishi yoki hakamlar qo‘liga berishi mumkin.

Jamoa to‘pni darvozaga kiritishga harakat qilishi anik bo‘lgan holatlarda, hakamlar bu uchun barcha sharoit yaratib berishlari lozim, lekin bunday holat o‘yinni susaytirilishi va uning manzarasining yomonlashishiga olib kelmasligi kerak. Bunda hakamlar ikkala jamoa o‘yinchilariga kechiktirmay tez va xatosiz erkin to‘p tashlashni bajarish dastlabki holatda turish uchun sharoit yaratib beradi. To‘p tashlashni bajaruvchi jamoaning faqat bir o‘yinchisi to‘p bilan bo‘lishini nazorat qilishi zarur. Bunday holatda o‘yinchilar almashtirilishi mustakil amalga oshiriladi, lekin hakamlar o‘yinchilarni almashtirish sababli to‘p tashlashni bajarish uchun beriladigan hushtakni kechiktirishi shart emas.

Shuningdek, hakamlar ikkala jamoa tomonidan qoida buzilmasligini juda aniq ko‘rsatishlari lozim. Hujumdagi jamoa o‘yinchilari ham qoida buzilishlarga yo‘l qo‘yadi, masalan, to‘p tashlashga hushtak berilib lekin to‘p tashlashni bajarmasdan avval bir yoki bir nechta o‘yinchilar erkin to‘p tashlash chizig‘idan o‘tib ketadilar. Yoki to‘p tashlashni bajaruvchi o‘yinchi harakat qiladi yoki sakrab to‘p otishni bajaradi. Xatolik bilan gol hisoblanmaslik uchun bunday qoida buzilishlarni darhol qayd etilishi lozim.

Taym-aut: taym-aut albatta olishishiga kerakligiga karamay ayrim holatlarda hakamlarga, boshqa holatlarda taym-aut belgilash imkoniyati yaratiladi. Taym-aut olinishi shart bo‘lmagan holatlar ham uchrab turadi, lekin qo‘yidagi sharoitlarda u o‘z g‘oyasini saqlab koladi:

tashki muhit sabab, masalan, maydonni tozalash zarurligida;

o‘yinchi jarohat olganda;

jamoa tomonidan ataylab o‘yin sur’atini sekinlashtirganda. Masalan, jamoa standart to‘p tashlashni bajarilishini kechiktirsa, o‘yinchi ataylab to‘pni boshqa tarafga tashlasa yoki uni uzok ushlab tursa;

agar to‘p maydon ustida zalning shiftiga yoki boshqa narsalarga tegsa va erkin to‘p tashlash joydan to‘p uzoqroq masofaga sapchip ketib o‘yin susayish holati yuzaga kelsa.

Taym-aut olishga va shuningdek boshqa holatlarni qayd etishga qaror qilishdan avval, hakamlar avvalam bor bu holatlarni to‘g‘ri baholashlari kerak, o‘yinni to‘xtatish birorta jamoaga ustunlik bermasligi uchun. Agar o‘yin susaytirilishidan ushbu jamoa rag‘batlantiriladigan bo‘lsa, unda maydonni tozalash uchun taym-aut olishga zaruriyat qolmaydi. Agar jamoaga qandaydir sabab bilan taym-aut berilganda boshqa jamoa ustunlikni yo‘qotadigan bo‘lsa bunday holatda ham taym-aut olishga zaruriyat qolmaydi.

Tanaffusning cho‘zilishi ham boshqa muhim omil hisoblanadi. Jarohat natijasida tanaffusning cho‘zilishini baholash qiyin bo‘lganligi uchun taym-aut berish maqsadga muofiqdir. Shuningdek, hakamlar to‘p maydondan chiqib ketganda taym-aut berishga qaror qilishga shoshilmasliklari lozim. Ko‘pincha bunday holatlarda to‘p maydonga qaytib o‘yin sekinlashishiga o‘rin qolmaydi. Agar to‘pni maydonga qaytarishmasa, unda hakamlar taym-aut olishga zaruriyat bo‘lmasligi uchun darhol zaxiradagi to‘pdan foydalanishlari lozim.

Jamoaviy taym-aut: Har bir jamoa o‘yinning asosiy vaqtini har bir taymda bir daqiqali taym-aut olishga xaqlidir (ammo, bu xuquq o‘yinning qo‘shimcha vaqtida berilmaydi). Agar jamoa taym-aut olishga qaror qilsa ularning vakili sekundometrist joylashgan stolga "yashil kartochka" ni qo‘yishi lozim ("yashil kartochka" 15x20 sm bo‘lib uning har tarafida katta "T" xarfi ifodalangan bo‘lishi tavsiya etiladi).

Jamoa taym-autni o‘zlari to‘pga egalik qilganda talab qilishi mumkin (to‘p o‘yinda bo‘lgan holatda yoki o‘yinning tanaffus vaqtida). Agar jamoa sekundometrist signaligacha to‘pni nazorat qilishni yo‘qotmasa, u holda ularga darhol jamoaviy taym-aut beriladi (aks holda jamoaga "yashil kartochka" qaytariladi). Shundan so‘ng, sekundometrist o‘yinni to‘xtatishga hushtak berib, taym-​aut jestidan foydalanib va taym-aut so‘ragan jamoa tarafiga qo‘lini cho‘zib ko‘rsatadi (zaldagi shovqin va boshqa tartibsizlik tufayli zaruriyat bo‘lsa bu holatni o‘rindan turib ko‘rsatishi mumkin). "Yashil kartochka" stolini taym-aut so‘ragan jamoa tarafiga qo‘yiladi va shu holatda taym-aut vaqti tugaguncha koladi.

Taym-aut berilgandan so‘ng sekundometrist vaqtni to‘xtatadi. So‘ng hakamlar jamoa taym-autini tasdiqlaydi va sekundometrist jamoa taym​aut vaqtini nazorat qiluvchi boshqa soatni yurgizadi. Kotib jamoaviy taym-aut olingan vaqti bayonnomada o‘sha jamoaga tegishli katakka qayd qilib qo‘yadi. Jamoaviy taym-aut olinganda o‘yinchilar va rasmiy shaxslar o‘z jamoasiga tegishli o‘yin maydonida bevosita, o‘yinchilar almashtirish xududida bo‘lishlari lozim. Hakamlar maydon markazida bo‘lishadi, lekin hakamlarning biri kengashish uchun sekundometrist yoniga kelib ketishi mumkin.

50 soniyadan so‘ng sekundometrist tovush signalini beradi, shundan so‘ng 10 soniyadan keyin o‘yin davom ettirilishi shart. Jamoaviy taym-aut tugashi bilan jamoa darhol o‘yinni davom ettirishi lozim. O‘yinni davom ettirish, taym-aut berilgan vaqtda o‘yin to‘xtatilgan hakamga bog‘lik bo‘lib, usha joydan taym-aut olgan jamoa tomonidan erkin to‘p tashlash bilan o‘yin davom ettiriladi. Hakam hushtagidan so‘ng sekundometrist tomonidan vaqt belgilovchi soat yurgiziladi.

Sust o‘yin: Asosiy holatlar: "Sust o‘yin" qoidasi o‘yinni faol bo‘lmagan uslub yoki uni to‘liq ta’kidlash va unga qarshilik qilish imkoniyatini yaratish uchun qo‘llaniladi. Bu holat hakamlarga sust o‘yin turlarini ifodalash va unga karshi barcha ruxsat etilgan uslub bilan kurashishga yordam beradi. "Sust o‘yin" turlari butun o‘yin davomida, jamoaning barcha bo‘laklarida o‘rin olishi mumkin, ya’ni hujum boshlashdan avval unga tayyorgarlik qilish va hujumni yakunlashda bunday holat yakkol sezilib koladi.

"Sust o‘yin" ko‘pincha qo‘yidagi holatlarda qo‘llaniladi: jamoa uchrashuv yakunida hisobni ushlab qolishga harakat qilganda; jamoa tarkibi son jixatdan kam bo‘lganda ya’ni o‘yinchini chetlatilganda; himoyadagi jamoa o‘yinni omili - muvaffaqiyatli himoya bo‘lsa.

Ogohlantirish "jest" ini qo‘llanilishi: Qo‘yidagi holatlarda ogohlantirish "jest"i qo‘llaniladi: O‘yinchilarni almashtirish natijasida yoki jamoa himoyadan hujumga o‘tish jarayonida vaqt cho‘zilsa.

Qo‘yidagi o‘ziga xos holatlar sodir bo‘lganda:

o‘yinchilar maydon markazida o‘yinchini almashtirish jarayonini kutib turib qolsa;

o‘yinchi statik holatda to‘pni yerga urib turaversa;

to‘pni o‘z maydoniga qaytarishga majburlik bo‘lmasa, lekin qaytarilsa;

o‘yin jarayonida dastlabki yoki boshqa har qanday to‘p tashlashlar kechiktirilsa.

Darvozaga to‘p otishga tayyorlanish jarayonida o‘yinchilarni almashtirmokchi bo‘lgan payt. Qo‘yidagi o‘ziga xos holatlar sodir bo‘lganda:

barcha o‘yinchilar hujum uchun o‘z joylarini egallasa;

jamoa o‘yin jarayoni to‘p uzatib boshlash uchun tayyor bo‘lganda;

agar, jamoa o‘yinchini almashtirib bo‘lmagunga qadar to‘p uzatib o‘yinni boshlamasa.

Sportchiga xos bo‘lmagan xulq: Sportchiga xos bo‘lmagan xulq qo‘yidagilardan iborat:

1. 7 metrli jarima to‘p otishni bajaruvchi o‘yinchiga baqirish;

2. o‘yin to‘xtatilgan paytda, raqiblar darhol belgilangan to‘p tashlashni bajarmasligi uchun to‘pni boshqa tomonga tashlab yuborsa;

3. so‘z bilan raqiblarni yoki o‘zining jamoasi a’zolarini xaqorat qilish;

4. o‘yin maydonining yon chizig‘i tashqarisiga chiqib ketgan to‘pni o‘yinchilar yoki jamoa mas’ul shaxslari qaytarib bermasa;

5. standart to‘p tashlash bajarilish jarayonini cho‘zib yuborish;

6. raqibni formasidan tortib ushlab kolish;

7. darvozasiga 7 metrli to‘p tashlash belgilangandan so‘ng darvozabon to‘pni raqiblariga bermasa;

8. maydon o‘yinchisi oyoqning tizzadan pastki kismi bilan takroran to‘pni qaytarsa;

9. himoya o‘yinchilari takroran o‘ziga tegishli darvoza maydoniga kirsa;

10. raqibni xatoga yo‘l qo‘ydirish maksadida ataylab ayyorlik qilish.

Sportchiga xos bo‘lmagan qo‘pol xulq: Sportchiga xos bo‘lmagan qo‘pol xulq qo‘yidagicha ifodalanadi:

a)
ishtirokchilarga qarshi (hakamlar, kotib, sekundometrist, vakillar, mas’ul shaxslar, muxlislar va yana boshqalar) qaratilgan xaqoratli harakatlar (og‘zaki, imo-ishora yoki jismoniy);

b)
hakamlar qaroridan so‘ng o‘yinchi tomonidan tashlangan to‘p uzoq masofaga ketsa, bunday holatni sportchiga xos bo‘lmagan oddiy holat deb hisoblab bo‘lmaydi;

v)
raqib tomonidan 7 metrli jarima to‘p otishni bajarishda darvozabon tomonidan bo‘shang (passiv) harakat namoyish etilsa, bunday holni hakam darvozabon to‘pni qaytarishga harakat qilmaslik degan xulosaga kelishga majbur;

g)
raqib tomonidan qoida buzilgandan so‘ng, unga javoban harakat qilishga intilish (javoban zarba yoki boshqa javob harakatlar);

d)
o‘yin to‘xtatilgan paytda raqibni to‘p bilan urish. Bunday holat, raqibga nisbatan jismoniy zurlik deb baholanadi.

Boshlang‘ich to‘p tashlash: Hakamlar boshlang‘ich to‘p tashlashni tez bajarish uchun barcha sharoit yaratib berishlari lozim. Bu degani agar jamoa to‘p tashlashni tez bajarmoqchi bo‘lganda hakamlar o‘yinga aralashish uchun sabab qidirmasligi lozim. Dastlabki to‘p tashlashni o‘rta chiziq markazi nuqtasidan taxminan 1,5 metr joydan bajarilishi qoida tarkibiga qaramay, hakamlar bu masofani santimetrigacha to‘g‘ri bo‘lishini xaddan tashqari talab qilmasligi tavsiya etiladi, chunki asosiy maqsad raqiblarga nisbatan g‘irromlik va dastlabki to‘p tashlash uchun aniq bo‘lmagan sharoit yuzaga kelmaslikdir.
Bundan tashqari, ko‘p maydonlar markazida reklama qilish maqsadida har hil rasmlar chizilgan bo‘ladi, bunday holatlarda to‘p tashlashni bajaruvchi o‘yinchilar va hakamlar to‘g‘ri holatni taxminan aniklaydi, buni tug‘rilash uchun urunishga o‘rin qolmaydi.

"Yaqqol darvoza olinish imkoniyati" ta’rifi: yaqqol darvoza olinish imkoniyati tushunchasi qo‘yidagi holatlarda yuzaga keladi:

a)
to‘p bilan o‘z harakatini nazorat qiluvchi o‘yinchi raqib darvoza maydoni chizig‘i yonida darvozaga to‘p otish imkoniyatiga ega bo‘lganda, hech bir raqib ruxsat etilgan uslubda unga xalaqit bera olmasa;

b)
to‘p bilan o‘z harakatini nazorat qiluvchi o‘yinchi qarshilikda darvozabon bilan birga-bir chiqqanda va raqiblardan hech biri unga qarshi hujum qila olmasa;

v)
o‘yinchi xali to‘pga ega bo‘lmasa, lekin u darhol to‘p olishga tayyor bo‘lsa; bunday holatda uning to‘p egallashiga raqiblar tomonidan hech kanday ruxsat etilgan usullar yordam bera olmasligiga hakamlar to‘liq ishonch xosil qilganda;

g)
darvozabon o‘z darvoza maydonidan chiqib ketganda, to‘p bilan harakat qiluvchi o‘yinchi qarshiliksiz bo‘sh darvozaga to‘p otish imkoniyatiga ega bo‘lganda.

Sekundometrist tomonidan o‘yinni to‘xtatish: Agar sekundometrist almashtirish yoki o‘ynashga ruxsat etilmagan o‘yinchilar xatosi sababli o‘yin to‘xtatilsa, u holda qoida buzilgan joydan raqib jamoasi o‘yinchilari tomonidan erkin to‘p tashlash bilan o‘yin davom ettiriladi. Ammo, agar o‘yin to‘xtatilgan paytda to‘p raqiblar uchun ustunlik holatga olib keladigan bo‘lsa, u holda erkin to‘p tashlash qoida buzilgan joydan bajariladi.

Xatoga yo‘l qo‘yilgan bunday holatlarda sekundometrist "ustunlik qoidasi" ni hisobga olmay darhol o‘yinni to‘xtatishi shart. Agar o‘yin to‘xtatilishi sababli yaqqol darvoza olinish imkoniyati buzilsa, xatoga yo‘l qo‘ygan jamoa darvozasiga 7 metrli to‘p tashlash belgilanadi.

Boshqa turdagi xatolarga yo‘l qo‘yilganda sekundometrist asosan navbatdagi o‘yin to‘xtatilishini kutib hakamlarga ma’lum qilishi lozim. Agar sekundometrist bunday xatolar sababli o‘yinni to‘xtatsa, unda bunday xatolik jamoaning to‘p yo‘qotishiga olib kelmasligi kerak. O‘yin to‘xtatilishidan avval to‘pga ega bo‘lgan jamoa erkin to‘p tashlash bilan o‘yinni davom ettiradi. Himoyadagi jamoa o‘yinchilari tomonidan qoida buzish va o‘yinni to‘xtatilishi yaqqol darvoza olinish yo‘qotishga sabab bo‘lsa va hakamlar 7 metrli to‘p tashlash belgilanadi. 
O‘yinchilarni almashtirish xududi (zona) qo‘llanish tartibi:
O‘yinchilarni almashtirish zonasi maydonning yon chizig‘i tashqi tarafidan markaziy chiziqning ulashgan nuqtasidan o‘ng va chap tomon taalluqli jamoa zaxiradagi o‘yinchilari joylashgan skameykagacha belgilanadi. Jamoaning zaxiradagi o‘yinchilari uchun skameyka markaziy chiziqdan 3,5 masofada o‘rnatilgan bo‘lishi kerak. Har qanday darajadagi musobaqalarni o‘tkazishda bu tavsiyaga amal qilish lozim.

Zaxiradagi o‘yinchilar uchun yon chiziq ro‘parasida joylashgan skameyka oldiga boshqa har qanaqa uskunalar qo‘yishga ruxsat etilmaydi (kamida markaziy chiziqdan 8 metr masofada). Skameykada faqat bayonnomada qayd etilgan o‘yinchi va mas’ul shaxslar joylashishiga ruxsat etiladi. Agar tarjimonga extiyoj bo‘lgan holda u jamoa skameykasida joylashadi.

O‘yinchilarni almashtirish xududidagi jamoaning mas’ul vakili albatta sport formasida yoki tantanali kiyimda bo‘lishi shart. Sekundometrist va kotib butun o‘yin jarayonida hakamlarga o‘yinchilarni almashtirish xududini nazorat qilishda yordam qilishlari kerak. Jamoaning mas’ul shaxsi o‘zining jamoasini qoidaga rioya qilib, odatda skameykada o‘tirib boshqarishi lozim. 

Mas’ul shaxsga o‘yinchilarni almashtirish xududida qo‘yidagi vazifalarni bajarish uchun harakat qilib yurishga ruxsat beriladi: o‘yinchilarni almashtirishni bajarish; maydonda va zaxiralar skameykasida joylashgan o‘yinchilarga taktik ko‘rsatmalar berish; tibbiy yordam ko‘rsatish; jamoaviy taym-aut talab qilish; kotib (sekundometrist) bilan muloqatda bo‘lish. Faqat jamoaning mas’ul shaxslaridan bittasi har doim o‘rnidan turib murojat qilishga ruxsat etiladi. Undan tashqari jamoaning mas’ul shaxsiga, almashtirish xududi talabiga rioya qilib yurishiga ruxsat etiladi. Faqat bu holatda mas’ul shaxs kotib (sekundometrist) ga o‘yin maydonini ko‘rinishini to‘smasligi lozim. O‘yinchi almashtirish xududidagi o‘yinchilar skameykada o‘tirishlari talab etiladi.

Ammo qo‘yidagi holatda o‘yinchilarga ruxsat beriladi: skameyka ortida joy bo‘lsa, harakatlari salbiy oqibatga olib kelmasa to‘psiz "razminka" qilishlariga ruxsat beriladi. Jamoaning o‘yinchilari va mas’ul shaxslariga ruxsat etilmaydi: hakamlarni, vakillarni, kotib (sekundometrist), o‘yinchilarni xaqorat qilish yoki harakatlariga aralashish qat’iy man etiladi; o‘yin holatiga ta’sir etish uchun o‘yinchi almashtirish xududidan chiqib ketish.

Musobaqalar tashkil etish va o‘tkazish
Qo‘l to‘pi musobaqalari o‘quv-mashg‘ulot ishlarining asosiy qismini tashkil etadi. U shug‘ullanuvchilarning mashg‘ulotlarga qiziqishini oshiradi, mamlakatda qo‘l to‘pini ommaviy rivojlantirishga yordam beradi. Gandbolchi o‘yinlarda muntazam qatnashmay turib yuqori natijalarga erisha olmaydi. Musobaqalar musobaqa qatnashchilarining va jamoaning jismoniy, texnik, taktik va axloqiy-irodaviy tayyorgarligi darajasini aniqlaydi, o‘quv-mashg‘ulot jarayonining axvoli va yunalishini aniqlash imkonini beradi. 
Musobaqalarni boshqarish: Musobaqalarni tayyorlash va o‘tkazishga umumiy raxbarlikni amalga oshiradigan tashkilot, shuningdek, musobaqani o‘tkazish uchun anik javobgar shaxs bo‘lishi, musobaqalar joyini tayyorlash, sportchi va hakamlarni kutib olish, joylashtirish, ovqatlantirish, ularga tibbiy xizmat ko‘rsatish, shuningdek, madaniy tadbirlarni o‘tkazish uchun ham javobgar tayinlanishi kerak.

Musobaqa turlari: Oldiga qo‘yilgan vazifalariga qarab musobaqalarni asosiy va yordamchi musobaqalarga bo‘lish mumkin. O‘zbekistan Respublikasi Madaniyat va sport ishlari Vazirligi tomonidan tasdiqlangan sport tasnifi talablariga muvofiq tashkil etiladigan hamda natijalariga ko‘ra g‘olib va chempion degan nom beriladigan musobakalar asosiy musobaqalarga kiradi.

Musobaqalarning asosiy turi - taqvim musobaqalari bo‘lib, ular sport tadbirlarining yagona taqvimiy rejasida nazarda tutiladi va tasdiqlangan nizomga muvofiq ravishda o‘tkaziladi. Musobaqaning asosiy turlariga: birinchilik yoki chempionatlar, kubok musobaqalari, saralash musobaqalari kiradi.

Birinchilik yoki chempionatlar - eng mas’uliyatli musobaqalar bo‘lib, ularning natijalari buyicha g‘olib jamoalarga chempionlik unvoni beriladi. Musobaqalarni tashkil etishning bu turi jamoalar kuchini holisona baholashga, olib borilayotgan o‘quv-mashg‘ulot ishining sifatini taqqoslashga imkon beradi. 

Kubok musobaqalariga juda ko‘p jamoalarni jalb etish mumkin va ular g‘olibni qisqa muddatlarda aniqlash maqsadida o‘tkaziladi. Kubok musobaqalari eng yaxshilarni izchillik bilan tanlab olish buyicha o‘tkaziladi. Saralash musobaqalari musobaqaning keyingi boskichida qatnashish uchun eng kuchli jamoalarni aniqlash maksadida o‘tkaziladi.

Musobaqaning yordamchi turlariga qo‘yidagilar kiradi: nazorat uchrashuvlari, o‘rtoqlik uchrashuvlari, qisqartirilgan musobaqalar. Nazorat uchrashuvlari jamoalarni bo‘lajak musobaqalarga tayyorlash va ularning tayyorgarligini tekshirish maqsadida o‘tkaziladi. O‘rtoqlik uchrashuvlar o‘quv-mashg‘ulot maqsadlarida yoki an’anaviy musobaqalar rejasida o‘tkaziladi. Qisqartirilgan musobaqalar bir necha soat mobaynida o‘tkaziladi. Ular, odatda, bayram kunlariga va sport mavsumining ochilish yoki yopilish kunlariga rejalashtiriladi.

Musobaqalarni rejalashtirish: Gandbol musobaqalarini rejalashtirish markazlashtirilgan tarzda amalga oshiriladi. O‘zbekiston Respublikasi Madaniyat va sport ishlari Vazirligi barcha idoralar va sport tashkilotlari bilan kelishib, musobaqalarning takvim rejasini ishlab chiqadi. Zarur o‘zgartirishlar kiritilgandan keyin, gandbol buyicha umumiy yig‘ma reja tegishli jismoniy tarbiya va sport qo‘mitalarining ommaviy sport tadbirlari rejasiga kiritiladi hamda barcha sport tashkilotlari uchun majburiy hisoblanadi.

Musobaqa nizomi: Biron - bir rasmiy musobaqa o‘tkazishdan avval musobaqa xaqidagi nizom tuzilgan bo‘lishi kerak. Bu nizom gandbol federatsiyasi yoki musobaqa o‘tkazuvchi tashkilot tomonidan tasdiklanadi. Musobaqa xakidagi nizom katta yuridik kuchga ega bo‘lgan xujjatdir. Unda asosiy tashkiliy va texnik shart-sharoitlar aniq bayon qilingan bo‘ladi. Musobaqada qatnashuvchi jamoalarning tayyorgarlik ko‘rish uchun yetarli vaqtga ega bo‘lishlari nazarda tutilib, nizom oldindan tasdiklanishi va tarqatilishi kerak. 

Musobaqa nizomida qo‘yidagi masalalar aks etgan bo‘lishi kerak:

O‘tkazilayotgan musobaqaning maksadi va vazifalari.

Musobaqaning kim tomonidan o‘tkazilayotgani.

Musobaqa o‘tkazish muddatlari va shartlari.

Musobaqaga qo‘yiladigan jamoalar soni va nomi, «talabnoma»ga kiritiladigan qatnashchilarning maksimal miqdori.

Musobaqa o‘tkaziladigan o‘yin tizimi (davrali - bir yoki ikki davrali, mag‘lubiyatdan keyin o‘yindan chiqib ketiladigan, aralash tizim).

Hisobga olish tizimi va jamoalarning (natijalar klublar bo‘yicha hisoblanganda) egallagan o‘rinlarini aniqlash tartibi.

Musobaqaning aloxida shartlari, qanday hollarda o‘yinda qo‘shimcha vaqt belgilanishi va uning davomiyligi, o‘yin durang bilan tugallanganda yoki o‘tkazilgan musobaqa natijasida ochkolar soni teng bo‘lganda g‘olibni aniqlash usullari, o‘yin qoidalarida ko‘rsatilganidan tashqari nechta zaxiradagi o‘yinchini almashtirish mumkinligi.

Jamoalarni va musobaqa katnashchilarini rasmiylashtirish tartibi, shakli, o‘yinchilarning talabnomalar berish. Musobaqalarni olib boradigan hakamlar xay’ati. O‘tkazilgan o‘yinga norozilik bildirish va uni qarab chiqish, o‘yinchilarni maydondan chiqarib yuborish yoki ularni ogohlantirish bilan bog‘liq intizom masalalarni ko‘rib chiqish tartibi.

